
Kérkoj njé Krygq, njé Kryq té madh, mbi t cilin i varnr
1 provej kénaqésing, dhe duke gené se nuk kam dicka tietér
qé 1€ ofrof pér shpétimin e Atdbeut toné, ofroj gakun tim.
Ky éshté pér mua kuptimi i jetés dhe i postit gé mibay.

MITROPOLITI I IZMIRIT KRISOSTOMI



Shumé fjalé né libér, té cilat pérdoren deri mé sot, e kané
prejardhjen nga turqgishtja, por edhe nga gjuhé té tjera europiane. Né
shénimet né fund té faqeve, gjejmé shkurtimet e méposhtme: fr. pér
fréngjisht, i#al. pér italisht, shq. pér shqip, vened. pér venedikase, /at.
pér latinisht, mey. pér mesjetare, kret. pér kretase, id. pér idiomé, shpr.
pér shprehje. Fjalét qé nuk “shpjegohen” vijné prej gjuhés turke.



eksa anija po largohet, teksa zérat dhe té
Tqarat, britmat therése té nénave dhe ulérimat
e dhembijes qé léshojné fémijét, ngjiten lart né
qiell sé bashku me tymin e zi dhe t€ dendur nga qytetit i
Izmirit, g€ u éshté dorézuar flakéve, i strukur né krahét
e nénés sime, duke shtrénguar me forcé dorén e motrés
sime mé té madhe, qaj pa pushim prej frikés, qaj pér
shtépité tona qé 1 pashé tek po shembeshin pértoké
sikur t€ ishin kulla prej letre, qaj pér tim até, pér gjyshin
dhe pér té gjithé té aférmit e mi qé humbén né até
turmeé té déshpéruar dhe nuk mundén té hipnin né anije
sé bashku me ne.

Pérpigem té kuptoj se ¢faré kishte ndodhur me
saktési, sepse nga njéri moment né tjetrin, fatkeqésia
trokiti né dyert tona dhe ne e lejuam té futet brenda e
té na shkatérrojé.

Sa e bukur qé ishte jeta né Izmir! Népér rrugicat,
né lagjet e saj, aty te moli, ku ¢do té diel bénim shétitje
me prindérit dhe té gjithé njerézit na respektonin e
na pérshéndesnin, pastaj shkonim népér pasticerité e
kéndshme, ku ne fémijét mund té merrnim njé pasté, njé
llokum ose njé émbélsiré me vanilje, mé t€ médhenjté
té shijonin njé kafe turke, zonjat njé liker dhe zonjushat
kadaif ose bakllava té freskét.

Né moshén pesémbédhjetévjecare, nuk éndérroja
gjé tjetér, pérvegse té vazhdoja té jetoja né kété qytet té
bukur, afér njerézve té mi, duke trashéguar sé bashku
me motrén dhe véllané tim punén e tim eti; njé fabriké
té madhe vaji, t€ cilén edhe ai e kishte trashéguar pre;
paraardhésve tané, njé firmé import-eksporti si dhe
pronat tona jashté Vurllés.

— Té studioni, fémijét e mi! — thoshte im até. — Por
té mos e braktisni punén g€ ju jep buké dhe gé ushqgeu
breza té téré nga fisi yné qé né shekullin XVII e deri
me sot...

Gjyshi e dégjonte dhe buzéqeshte duke pérdredhur
mustaqet e tij t€ dendura, 1 kénaqur nga mésimet qé na
jepte 1 biri dhe njékohésisht ndigte me bisht té syrit sesi
do té reagonim ne, duke u shtirur gjoja si indiferenté
dhe duke u marré me nargjilené, t€ vetmin pasion té
jetés sé tij, sic pohonte veté.

— Mé qetésohen nervat, — na shpjegonte, — sapo
thith kété tym té djallosut! Si¢ e shihni, punét kané
edhe telashe... Por vetém népérmjet punés ia dalim té
jetojmé. Dhe ne, familja joné pra, pasi u vendosém né
Tonia, nuk pushuam pér asnjé moment sé punuari tokén
dhe produktet qé ajo na dhuron...

Pastaj tregonte historiné e familjes dhe vendosjen
e saj né Aziné e Vogél, pasi pas kryengritjes sé
Kretés, anije té shumta u mbushén me kretas qé nuk
e duronin skllavériné dhe erdhén e u vendosén né
kéto vise.

— Cfaré ishin vendasit? — thoshte. — Si¢ na thané
edhe neve baballarét dhe gjyshérit tané, nuk ishin as

cifligaré, dhe as fator€', apo njeréz t€ tjeré € réndésishém!
Bagbané', qafiri" dhe balik¢i™ ishin. Shumé prej tyre,
ishin skllevér nga luftéra té méparshme apo banoré nga
krahina té tjera, q€ 1 kishin sjell€ aty pér té rritur numrin e
turqve. I quanin me njé emér té pérbashkét “qesimixhi”
apo “vakfi”’, g€ do té thoté “skllevér”, dhe sipas njé ligji
t€ vitit 1573 apo 981 sipas kalendarit islam', pérbénin njé
turmé skllevérish té Sulltanit Ohran. Né vazhdim filluan
té krijonin njé kasté té re, kastén e skllevérve gé kishin
fituar liriné, kastén e t€ liruarve, ose si¢ i thoshin né
gjuhén e tyre, t€ “azadeganéve”™. Nga sa mé treguan edhe
mua gjyshérit e mi, pasi shpértheu kryengritja e Orllovit,
né té cilén Peloponezi dhe Kreta u ngritén kundér turqve,
né kéto vise mbérritén familjet e para prej fiseve tona.

Gijyshi i rréfente kéndshém historité e tij dhe ne e
dégjonim me kénaqési.

— Kéto nuk do t'ua mésojné népér shkolla, —
ndérhynte néna joné.

— Népér libra historiné e shkruajné si té duan. Por
historiné e vérteté e mbajné pleqté né kujtesén dhe né
zemrén e tyre dhe ua transmetojné brezave mé t€ rinj.

Néna joné kishte mbaruar shkollén femérore dhe
kishte fituar mjaft njohuri edhe nga librat qé kishte
lexuar. Pasi mbaroi studimet, im até nxitoi t’i kérkonte

I Tregtar i madh, tregtar stafidhesh apo drithérash dhe vaji.
fi Kultivues vreshtash.

iil Rrités gjedhesh.

v Peshkatarg.

v Skllav qé ka fituar liriné.

dorén pér t'u martuar, njerézit e saj pranuan dhe ajo iu
pérkushtua térésisht familjes sé€ saj té re dhe punéve né
fabriké, ku mbante librat e llogarive.

Ne kishim déshiré t€¢ mésonim gjéra té reja dhe uné
dégjoja si né ekstazé pér ngjarjet historike, dhe sidomos
kur protagonisté té kétyre ngjarjeve ishin grekét.

— Pra, kryengritja e Otllovitl... — thoshte gjyshi dhe
dridhte e pérdridhte mustaqet e tij t€ dendura. — Késhtu
pra, kur rusét u fuqgizuan, por hordhité turke pérbénin
ende kércénim té madh pér ta, vendosén té vepronin dhe
natyrisht qé déshironin t€ siguronin edhe bashképunimin
e grekéve té skllavéruar. Planin e nisi Pjetri 1 Madh,
por ky plan u realizua nga Ekaterina e Dyté, e cila, me
pretekstin se po mbronte té krishterét e té njéjtit besim
me rusét, filloi luftén kundér Portés sé Larté. Kur né
njé moment 1 ngeci sharra né gozhdé prej Tartaréve né
Dnjepér; mendoi té aktivizonte edhe grekét. Késhtu,
dérgoi agjenté té fshehté si dhe agjenté té tjeré g€ vepruan
publikisht né vendin toné, t€ cilét vendosén kontakte me
“ndérlidhésit”, si Georgios Papazoli, Emanuel Saros,
arkimandriti Dhamaskinos, Adhamopoulos dhe té tjeré,
me té cilét filluan té merreshin vesh dhe té pérgatiteshin...

Vogélushi yné, Manoli, té cilin veté gjyshi kérkonte
qé ta thérrisnim “Manolio”, habitej sesi ishte e mundur
qé€ gjyshi mbante mend kaq shumé gjéra dhe emra.

— Nése digka té bén pérshtypje dhe té pélgen, até gjé
e mban mend pérgjithmoné, sepse skalitet né kujtesé, —
pérgjigjej gjyshi.

I pérdridhte pérséri mustaqet, té cilave heré pas here
u kalonte njé shtresé ngjyre té zezé€, kollitej né ményré

qé ne t’u kushtonim vémendje atyre qé do té thoshte,
dhe vazhdonte rréfimin e tij.

— Po tregoja pra sesi i pérgatisnin grekét pér
kryengritjen, dhe kryesisht ata té Peloponezit, té Epirit,
té Kretés, por edhe banoré té ishujve té tjeré. Késhilltarét
e Bkaterinés sé Dyté, qé ishin tre véllezér: Gregori,
Aleksei dhe Fjodor Orllovi, ishin vendosur né Venedik
dhe prej aty drejtonin operacionet ushtarake. Né fund
té korrikut t€ vitit 1769, filloi dérgimi i skuadrés sé
paré té marinés luftarake ruse né Egje, me komandant
admiralin Grigori Spiridov dhe oficerin anglez Greig,
i cili shérbente né marinén luftarake ruse. Detyrén
e mbikéqyrésit té flotés e kishte kapiteni Antonios
Psaros nga ishulli i Mikonosit. Skuadra e dyté e marinés
luftarake ruse u nis pak mé voné nga Deti Baltik dhe
kishte si komandant skocezin Elfinston, dhe pas pak né
Egje u shfaq dhe skuadrilja e treté ruse, me komandant
nénadmiralin Fjodor Orllov. Pasi u bashkuan té tria
kéto flotilje, u shpall kryengritja.

Dhe teksa historisé qé po tregonte gjyshi po i vinte
fundi dhe ai fliste me ritém mé té ngadalté, Manolioja
shgetésohej dhe 1 kérkonte qé ta pérshpejtonte rréfimin.

— Dhe cfaré u bé aty gjysh? Betejé detare? E kush
fitoi?

— E ¢faré té€ béhej? Filloi rrethimi 1 Koronés. Filluan
kryengritjen edhe maniatét né Mistra me ndihmén e
ruséve, u ngritén edhe té tjeré, qé nga Ahaja deri né
Tripolica, por ngritén krye edhe shumé ishuj, bashké
me ta edhe Kreta, me komandant, trimin e quajtur,
Dhaskallojani.

— Na thuaj gjysh, — kémbéngulte 1 vogli, — ne fituam?

Njé buzéqeshje e hidhur shfaqej né fytyrén e gjyshit,
psherétinte dhe e pérfundonte historiné e tij.

— Banorét e Tripolicés u pérballén me sulme shumé
té ashpra, ku Methoni nuk mundi té rezistojé dhe vetém
Navarinoja vazhdonte géndresén. Aty ndodhej edhe
njéri prej Orllovéve, Aleksei, dhe e vuné pérpara flotén
turke, por disfata réndonte mbi Aleatét. Né vazhdim
u zhvillua beteja e Cesmesé ?, ja kétu, né ujérat tona,
né té cilén forcat detare turke pésuan disfaté dhe patén
humbje t€ médha njerézore. Por turqit arritén fitore
né Dardanele, ku u ndihmuan prej aleatéve té tyre
francezé...

Por uné nga ana ime, qé mé pélgente shumé historia,
habitesha sesi francezét q€ ishin mé paré aleaté té turqve
u béné mé pas aleaté té grekéve...

— Al... — mé pérgjigjej gjyshi. — Politika éshté tjetér
gjé... Bshté ajo, e cila né ditét tona dikton arbitrarisht
zhvillimet historike. Do ta kuptosh me kalimin e kohés...
Ekzistojné qarqe, biri im, té cilat geverisin botén... Kéto
qarqe, kéto klika, kané interesat e tyre dhe veprojné né
bazé té kétyre interesave. Shohin interesat e tyre dhe
sillen kundrejt popujve té vegjél e té€ pafuqgishém, ashtu
si u intereson atyre. Nése u plotéson déshirat, jané me
ty, nése ua plotésojné té tjeré, rreshtohen pérkrah tyre.

— Po tani? Tani gé fliten kaq shumé gjéra? — pyeste
duke ngritur syté prej copés qé géndiste motra ime mé
e madhe, Ifigjenia.

Gjyshi shfrynte, thua se po e bezdisnin pyetje té
tilla, por nuk vononte qgé té jepte pérgjigje:

— Tani, bija ime, 1 kané béré gjérat... lémsh! Njé heré na
thoné se na duan dhe se na mbéshtesin, ndérsa herén tjetér
na kércénojné duke na théné se kané simpati pér turgit...

Heshtte. Ndérhynte Manolioja me pyetjet e tij:

— Domethéné, éshté njésoj sikur té themi se ata duan
té na shtyjné t€ zihemi me turqit?

Né ato momente ndérhynte né bisedé babai, pér té
shpjeguar se turqit i kishin kushtuar shtrenjté popullit
grek dhe historisé sé tij, por tashmé ishin shndérruar né
vegla té pavullnetshme né duart e Fuqive té Médha, té
cilat u bénin premtime dhe ata i besonin.

Népér shkolla nuk na mésonin gjéra interesante
pér historiné toné dhe pér pushtimin e tokave greke
prej turqve. Brezat para nesh ndoshta mésuan digka
mé tepér, té gjithé ata qé patén mundési té ndignin
“arsimimin e jashtém” dhe mésuesit né mirébesim u
treguan mé tepér sesa ato q¢€ u lejonte regjimi. Pak gjéra
dinim pér lavdiné e té paréve tané dhe ato qé kishin
ndodhur midis bizantinéve dhe pushtuesve.

— Q¢ té themi dhe t€ vértetén, — né kété ményré e
mbyllte gjithmoné diskutimin gjyshi, — uné pérgjegjésiné
ua hedh tanéve, bizantinéve pra... Kapérdihej teksa njé
hije trishtimi mbulonte fytyrén e tij, para se t€ vazhdonte
té fliste pasi kalonte njéfaré kohe:

—Dhe nése déshironi gé t’i themi gjérat ashtu si¢ jané,
Bizanti mban pérgjegjési, sepse asnjé prej perandoréve
nuk ishte grek 1 miréfillté. Po, késhtu éshté, késhtu si
them uné. Mé€ gjeni njé dhe uné do t’ju them “ju lumté”!
E shikoni? Asnjé! As 1 pari, Konstandini i Madh, dhe as
1 fundit, Konstandin Paleologul!

— Si ka mundési? — pyesja uné. — Nuk ishin greké? Po
atéheré, si e geverisnin Greqiné?

— Me té drejtén hyjnore, bijté e mil Me té drejtén
hyjnore! — psherétinte gjyshi.

— Kété kishin sajuar, kété thoshin! Pasi u shua lavdia
e madhe e grekéve, romakét pushtuan me lehtési ish-
kolonité greke dhe pér t€ mos 11éné qé té€ ngrinin pérséri
kokén, dobésuan edhe qytet-shtetet, edhe kulturén,
edhe shkollat... Por ata u shtriné edhe né Europén
Peréndimore dhe ndértuan njé shtet — monstér té
pakufi, 1 cili me thonj e me dhémbé, heré kétu dhe
heré atje, ngrihej dhe copétonte trupin e Perandorisé
Romake. Dhe atéheré, Konstandini i Madh, qé as romak
nuk ishte, por kishte lindur né Nish té Serbisé, mendoi
ta ndante Perandoriné mé dysh, dhe ai veté e zhvendosi
selin€ e tij né€ Bizant, i nénshtroi grekét edhe mé shumé,
u pérzje dhe me ¢éshtjen e krishtérimit, pa qené veté i
krishteré...

— Epo atéheré, si u bé shenjtor? — nuk iu durua
Manoliosé.

— Né momentet e fundit, kur ishte duke dhéné
shpirt, kérkoi té pagézohej né shtratin e vdekjes dhe
té kungohe;j... Késhtu gé nuk mund t’i kundérvihemi
shenjtérimit té tij!

Gjyshi geshi dhe gjyshja e qortoi, ashtu si¢ ndodhte
pérheré né raste té tilla:

— Ik prej kétej, q¢ mé flet sikur ke béré aleancé me
Antikrishtin! Cfaré jané kéto qé tregon né sy té fémijéve?
Béri tri heré kryqin dhe tri heré té tjera péshtyu rreth saj.

Gjyshi geshi pérséri dhe iu pérgjigj:

— Harikla, duhet tu themi té vértetén fémijéve!
Vetém té vértetén t’u themi...

— Dhe e vérteta éshté gé té injektosh frymén e
shejtanit né shpirtrat e tyre?

Ifigjenia ankohe;j :

— Mos filloni me kéto gjéra tani. Pér historiné toné
po flasim...

Gjyshi e véshtroi véngér gjyshen dhe vazhdoi:

— Po pér té tjerét, pér paleologét, a e dini prejardhjen
e tyre?

— Nga e kané? — ngriti zérin 1 vogli.

— Disa thoné nga njé qytet 1 Italis€ me emrin Viterbo,
qé do t€ thoté “paleos logos — fjalé e vjetér” °. Prej andej
e morén kété mbiemér dhe erdhén né Bizant sé€ bashku
me Konstandinin e Madh. Ndérsa té tjeré kémbéngulin
qé e kishin prejardhjen prej Azisé sé Voggél, prej Themés
s€ trevave Lindore.

— Po Azia e Voggél a nuk ishte greke?

— Dikur po, por mé voné zbritén fise té€ tjera, u
pérzien dhe shtetet kufitare, si persét dhe té tjeré,
dhe grekét u kthyen né minoritete, sepse né kushtet
e krijuara u detyruan té largohen prej tokave té tyre,
pasi 1 vrisnin, 1 masakronin dhe ushtria bizantine nuk
ishte e afté qé t'i mbronte... Pra si¢ e shihni, pjesa mé e
madhe e perandoréve mendonin vetém pér pasuri dhe
pér para, disa g€ t€ mblidhnin sa mé shumé, dhe té tjeré
qé té harxhonin sa mé shumé, duke i shpérdoruar népér
orgji dhe pér ryshfete...

Babai tregohej mé konservator se gjyshi dhe nuk
déshironte gé t€ béheshin diskutime dhe gjykime té tilla.

— Pati dhe perandoré té virtytshém, té cilét
kontribuan né shkélgimin qé njohu shteti dhe
Perandoria, konsoliduan krishtérimin, me gjithé
reagimet e heretikéve...

Kur futej né diskutim babai, gjyshi pushonte sé
treguari, pasi dukej qarté qé ai kishte piképamjet e veta
pér historiné dhe nuk déshironte qé té shkaktoheshin
grindje brenda familjes.

Momentet tona mé té gézuara gjaté netéve té gjata té
dimrit ishin ato kur gjyshi na tregonte sesi té parét tané
ishin shpérngulur nga Kreta dhe kishin ardhur né Aziné
e Vogél. Tregimet e tij preknin telat e shpirtrave tané
dhe veté gjyshi na thoshte se duhej té kishim njohuri
pér tokén ku ishin rrénjét tona, dhe té kujdeseshim pér
degét e pemés sé tyre, té cilat kishin mbérritur deri né
brigjet e Ionisé.

— Nése nuk do té kishte shpérthyer ajo Kryengritje
e Shtatédhjetés, — tregonte gjyshi, — dhe nuk do té
ngriheshim nén nxitjen e Orllovéve, akoma né Kreté do
té ndodheshim. Por ja gé, pasi déshtuam pér té€ hequr
qafe zgjedhén e turqve, ata u sollén shumé keq kundér
nesh, pasuan reprezalje, e kush mund t’i duronte gjithé
ato vuajtje? Mblodhém ato qé kishim dhe si robinsoné
kérkuam njé toké té re pér t’u vendosur...

Manolioja habitej me ato gé na tregonte gjyshi dhe
e pyeste:

— Po miré, gjysh i dashur... Nuk po kuptoj... Ikét prej
turqve dhe pérséri tek turqit erdhét?

Gjyshi pérdridhte mustaqet, si¢ e kishte zakon,
véshtronte nga i vogli dhe 1 pérgjigjej:

— Manolio, dégjo dhe shih. Qyteti i1 Iraklios, qé né
lashtési quhej Hantakas, rezistoi pér njézet e njé vijet
para se té pushtohej prej turqve. Pasi u pushtua, patém
friké se do té na vrisnin té gjithéve. E pra, kjo nuk
ndodhi. Heré silleshin ashpér, heré silleshin buté. Edhe
mua kéto gjéra gjyshérit e mi m’i treguan. Si skllevér
ndiheshin té parét tané, por kishin edhe disa liri: mund
té punonin tokat dhe vreshtat e tyre, ishin né gjendje
té paguanin taksat, u jepnin ryshfet tagrambledhésve,
por edhe armét i rrémbenin kur u interesonte. Sepse
po nuk e luftove, po nuk e vodhe armikun, si mund té
hakmerresh ndryshe kundér tij?

Atéheré ndérhynte edhe gjyshja pér té plotésuar nga
ana e saj ato q¢ kishte dégjuar:

— Ndonjéheré turqit informoheshin pér kéto dhe
atéheré fillonin trazirat. Heré t€ tjera ishin kretasit qé
vendosnin té ngriheshin pér shkaqe té paréndésishme,
dhe atéheré turqit i pérndignin dhe merrnin masa mé té
ashpra... Por gjaté viteve té para t€ pushtimit, i privuan
bujqit nga tokat e tyre, pér t'u hakmarré pér rezistencén
e madhe qé kishin hasur...

— Ka té drejté gjyshja juaj, — i pérforconte té thénat e
saj gjyshi dhe vazhdonte.

— Por mos kujtoni se edhe ne jemi mé té miré! Pér
até Zot! Né betején e Handakas, igumeni i Manastirit
té Angarathés luftoi heroikisht dhe sipas té thénave,

me kokat e turqve qé kishte vraré ngriti njé hark pér té
kaluar gjenerali venedikas, Delfino!

Uné hidhesha pérpjeté, pasi nuk mund té pranoja
qé njé njeri 1 Zotit t€ mund té bénte gjéra té tilla té
frikshme:

— Po si éshté e mundur? Murgu mori jeté njerézish,
madje edhe i poshtéroi publikisht? Ne gjéra té tjera
mésojmé pér mésimet e Zotit edhe né shkoll¢, edhe né
kishé...

— Dubhet té respektojmé té vértetén! — pérgjigjej
gjyshi qé nuk sprapsej para asgjéje.

— Edhe prifti-prift, por edhe bujku-bujk! Dakord,
kemi mésimet e Krishtit, por ndonjéheré ndjenjat e
térheqgin njeriun aty ku beson se nuk duhet té shkojé
kurré! Q€ té jem i singerté para Zotit, turqit béné krime,
por edhe grekét béné shumeé... Dikush mund té mé thoté
se 1 béné prej indinjatés dhe pér té fituar liriné e tyre...
Por mizorité asnjé Zot nuk 1 pranon, as i yni dhe as
Allahu... Psherétinte, porosiste Manolion t’i rimbushte
nargjilené dhe rifillonte tregimin:

— Por c¢faré mund té€ presésh kur njeriu nuk
mund té durojé vuajtjet dhe dhembjen? Tregojné se
vetém pér dhjeté apo njémbédhjeté vjet, pothuajse
gjashtédhjeté mijé qytetaré té Iraklios kishin pérqafuar
myslimanizmin, me shpresén se do t’ia kalonin mé miré.
Humbi besimi te Krishti, morén fund lutjet e zjarrta
dhe pelegrinazhet. Dhe mé e keqja ishte kur burra né
lule té rinisé e humbitnin menjéheré burrériné e tyre,
shisnin graté dhe fémijét, dhe ose iknin nga syté kémbét
pér né vende té tjera, ose deklaronin nénshtrim ndaj

Sulltanit dhe Profetit’. Pastaj, njé dité né méngjes,
mbérriti né Handaka Patriarku Ekumenik, 1 rrézuar nga
froni, Toaniku 1 Dyté, i cili u predikonte kretasve se e
kishin pér detyré qé té vrisnin té pafeté, sepse né kété
ményré do té siguronin larjen e mékateve té tyre. Por
kéto nuk jané gjéra té€ miral

Gjyshja, si¢c ndodhte zakonisht, cuditej me kéto
piképamje qé shfaqte gjyshi.

— Po ti ore, 1 krishteri im 1 miré, — i pérgjigjej, — po
na thua se turqit kishin té drejté? Se vetém ata kishin té
drejté té vrisnin e té prisnin?

— Kurré nuk e thashé dicka té tillé. Por edhe Zoti yné
nuk thoshte té béjmé masakra qé té shkojmé né Parajsé!
Dhe e kam fjalén pér priftérinjté, pér ata q€ gjithmoné i
kané béré varrin besimit dhe atdheut. Lexova historing,
dhe mésova... Askush nuk mund té€ mé mashtrojé pér sa
u pérket trukeve té tyrel... Morén né qafé njé Perandori
té téré Bizantine dhe mé sé fundi ia dorézuan turqve.
Jané té€ njohura bémat e tyre. Q&€ nga sektet dhe skizmat
dhe deri tek imponimi né geverisjen e shtetit, si me
Teodorén, si me kédo qofté, qé kishte interes té afrohej
me ta dhe t€ bénin ¢faré déshironin...

Gjyshja bénte kryqin mjaft heré dhe péshtynte né
gji. Kishte friké se mos i shoqi po gabonte, se po mos
merrte anén e turqve, se mos po pérqafonte ndonjé
besim tjetér.

— Mos u shqgetésol — e getésonte ai. — Me
administratorét e kéqij e kam inatin, dhe jo me atdheun,
as me ideté... Ja pér shembull, sundimtarét europiané u
shqetésuan nga ekspansioni i Turqisé dhe dérguan né

Kreté edhe ushtri, edhe para, por edhe drithé, pér té
ndihmuar venedikasit, por Bizantin nuk e ndihmuan gé
té géndronte né kémbé. Paskétaj, Gjermania nénshkroi
marréveshje me Sulltanin, duke e liruar nga barra e
luftés me Europén, dhe ai iu sul Handakés me ushtri
mé t€ madhe. Sulltani i preu kokén kryekomandantit té
vet, Huseinit, dhe né vend té tij dérgoi Vezirin e Madh,
Ahmet Qypryliun. Por nése doni t€ mésoni hollésira,
hapni njé libér historie dhe aty do ti gjeni. Por kini
kujdes gé libri t€ mos jeté i falsifikuar, t€ mos e kené
shkruar greké, turq, apo dhe té tjeré qé 1 mbéshtesin,
past secili prej tyre shkruan até gé i intereson...

Ne fémijéve na pélgente té dégjonim rréfime pér
kombin toné, na pélgente té€ rrénjosnim né shpirtin
toné paraardhésit tané dhe ato c¢ka ata kishin kaluar
derisa erdhén dhe u vendosén né Aziné e Vogél, ku
edhe aty kaluan vuajtje, por shijuan edhe gézime, si té
gjithé njerézit né kété toké... Gjyshi nuk lodhej kurré
duke na i rréfyer kéto, me até stilin e tij té vecanté, i cili
buronte si nga njohurité qé kishte marré, ashtu edhe
nga zakoni pér té kritikuar njeréz dhe ngjarje.

— Tanét fillimisht vuajtén gjithcka qé ua kishte
rezervuar fati, — tregonte gjyshi, — megjithése fati
éshté njé shpikje e njerézve dhe ata na e imponojné,
past fitojné poste dhe kérkojné né ményré t€ pangopur
qé té€ duken vetém ata dhe askush tjetér. Turgit, pasi
u futén né Handaka, konfiskuan pronat e fshataréve
dhe i ndané mes tyre. Ish-pronarét, i shndérruan né
skllevér, dhe pérve¢ késaj u impononin edhe taksa té
rénda, té cilat i quanin foprak vergisil Sulltani nxori njé

melikname, domethéné njé dekret, qé u hiqgte ¢do té
drejté pronésie, dhe pronat ua ndau funksionaréve té
tij. Por sado qé Porta e Larté déshironte té tregohe;j
dinjitoze, funksionarét lokalé dhe tagrambledhésit, i
rrisnin nga vetja e tyre trefish té gjitha taksat, dhe késhtu
ata po pasuroheshin edhe né kurriz té bujkrobérve
té varfér, por edhe né kurriz té veté Sulltanit té tyre.
Indinjohen madje edhe qgehundaté, qé do té thoté
kryetarét e krishteré té krahinave, dhe e denoncojné kété
shkelje te Sulltani. Ai thérret né Stamboll Fidik Haxhi
Mehmet Pashén sé bashku me deftermbajtésin’ e vet,
domethéné kryellogaritarin Osman dhe u heq kokén!
Por mos kujtoni se gqethundaté e béné pér té mirén e té
varférvel E béné pér interesin e xhepave té tyre, duke
ushtruar presione mbi fshatarét qé t'u jepnin atyre mé
shumé taksa dhe bakshishe. Thoné se né Pedhiadha,
gethunda ishte veté Episkopi Meleti, qé shfrytézonte
ckonomikisht besimtarét e tij. Ja pra, kéta mésues té
besimit toné denoncoj uné...

Bénte sikur nuk i kuptonte protestat e gjyshes dhe
babai buzéqeshte, a thua se e siguronte se ishte né anén
e tij, se kéto mendime kishte edhe ai. Pér mé tepér, edhe
ai veté 1 kishte dégjuar kéto histori me mijéra heré pre;
babait, prej gjyshit, madje edhe prej stérgjyshit, té cilin
e kishte arritur gjallé, késhtu qé i kishte pérgafuar dhe
1 kishte béré proné té tijén. Dhe gjyshi vazhdonte té
tregonte ngjarjet si dhe mendimet e tij, duke rikujtuar
té gjitha ato qé 1 kishin théné pér fisin dhe pér rrénjét e

I Ai qé mbante librin e llogarive.

tij. Tregonte se origjinén e kishin nga Handaka, se kjo
origjiné vinte prej thellésive té kohés dhe se njé pinjoll
1 fisit, g€ u shqua né Iraklio, ishte njé prej té paréve
qé “kishte mésuar miré shkrim e kéndim”, se kété fakt
e kishte vlerésuar Venediku dhe mékémbési i atjeshém
e dérgoi pér studime t€ métejshme né vendin e vet,
né Venedik, dhe kur u kthye i brumosur me kulturén
venedikase, u vu né shérbim té administratés dhe té
guvernatorit té Kretés.

Ishte periudha e njéqind viteve té para g€ atéheré kur
venedikasit kishin pushtuar Kretén dhe gjendja nuk ishte
aspak e géndrueshme. Kur né Kreté filluan t€ vinin familje
nga Venediku pér té kolonizuar ishullin, kretasit ngritén
krye, rrokén armét dhe filluan sabotimet. Kur pushtuesit
konfiskuan pronat e kishave dhe té manastireve, patriotét
u indinjuan pérséri dhe pérséri filloi revolta. Né vazhdim
u getésuan disi, por mé voné menduan ta fillonin
pérséri kryengritjen, dhe familjet e médha, si Hortanxét,
Skordhilét, Melisinét, Drakoleontét, Drakontopullét e té
tjeré, rifilluan pérséri veprimet luftarake, heré me veprime
guerile dhe heré me kryengritje masive. Kéto veprime
1 shqetésonin venedikasit, por nga ana tjetér kishin dhe
shpresa se veté kretasit do t'i hanin kokén njéri-tjetrit,
sepse si¢ ndodh gjithmoné me grekét, do té kishte nga
ata ¢ do té dilnin kundér vullnetit té fisit dhe do té
merrnin anén e pushtuesit. Né vitin 1266 u planifikua
njé kryengritje e madhe, e cila do t€ ishte e suksesshme,
pasi Venediku ishte né gjendje lufte me Gjenovén, nése
njéri prej protagonistéve té saj, Aleksi Kaliergji, nuk do t&
térhiqej, dhe kryengritja té€ déshtonte...

Kryengritja tjetér nuk mbeti né mes té rrugés dhe ia
doli ti merrte jetén edhe veté Dukés sé Handakés si
edhe shumé fisnikéve, t€ cilét pérbénin pariné e ishullit té
pushtuar. Por edhe kjo tentativé pér té fituar liriné, né fund
vajti dém, teksa né kulmin e lakmisé, g€ kishte shpérthyer,
Konstandinos Psaromilingos gjaté ndarjes sé plackés sé
luftés vrau Sifi Hortanxin, ndérsa Aleks Kaliergji preferoi
té braktiste kryengtitésit dhe t€ rreshtohej me armikun, né
ményré qé té pérfitonte privilegje personale dhe kolektive,
derisa arriti g€ t€ emérohej dhe Guvernator i ishullit. Por
Hortanxét ndérkohé, si edhe kapedané té tjeré, u detyruan
t'u hipnin anijeve natén dhe t€ vendoseshin né Aziné e
Vogél, pér ti shpétuar hakmarrijes sé venedikasve, té cilét
e trajtuan né ményré barbare popullin, duke konfiskuar
dhe prona té tjera, duke imponuar taksa edhe mé t€ larta
si edhe duke dénuar me vdekje shumé prej protagonistéve
té kryengritjes, t€ cilét nuk arritén g€ t€ largoheshin duke
braktisur ishullin.

— Fati i keq i grekéve! — térbohej gjyshi.

— Gijithandej tradhtaré dhe njeréz qé shiten! Po a
éshté e mundur gé té mos thuhet e vérteta? Megjithaté,
té dashur fémijé, tradhtarét nderohen sikur té ishin
heronj, ndérsa heronjté e vérteté harrohen dhe nuk i
pérmend kush. Kush flet sot pér Hortanxét? Vetém até
Hortanxin, qé shkroi poemén lirike Erofokritos, e mbajné
mend dhe e nderojné. Pér té tjerét, pér heronjté, asnjé
fjalé... E pastaj mé qortoni mua se pérse them shumé
heré se pushtuesit jané mé t€ miré sesa tradhtarét...

NE até kryengritje edhe fisi yné kishte rrokur armét,
qé i mbante né depo, dhe ishte rreshtuar me ata qé

kérkonin liriné. Dhe reprezaljet g€ i rané mé voné né
koké, ishin té rénda e té padurueshme. Por me kalimin
e kohés gjérat ndryshuan pér mé miré, teksa Aleks
Kaliergji vendosi té shpallte njé kryengritje té vetén né
vitin 1282, pasi venedikasit shkelén disa prej kushteve
qé veté ata 1 kishin nénshkruar gjaté kryengritjeve té
méparshme °. Kjo gjendje zgjati pér shtatémbédhjeté
vjet — dhe do t€ zgjaste edhe mé shumé, si¢ na thoshte
gjyshi — nése né skené nuk do té kishin dalé gjenovezét,
té cilét u pérpoqén qé té pushtonin Kretén Peréndimore
dhe kérkuan t€ lidhin aleancé me Kaliergjin . Ai i
peshoi miré gjérat, konstatoi se shanset pér té realizuar
kété synim ishin té pakta, késhtu qé filloi negociata me
venedikasit, té cilét pér heré té paré njohén té drejtat e
popullit té Kretés dhe veté Kaliergjin e njohén si Arkond
té Madh dhe e regjistruan madje edhe né “Librin e Arté
té€ Fisnikérisé” t€ Venedikut. Né até periudhé, patriotét
kretas rifilluan kryengritjen, duke akuzuar Kaliergjin pér
tradhti dhe se pérpiqej vetém pér interesat personale.
Tentuan madje edhe ta vrisnin, por mundén té vrisnin
vetém té birin, Andrean.

Qé né vitin1319 e deri né vitin 1333 né Kreté pati
getési. Kretasit shikonin punét e tyre, ndérsa venedikasit
“mbyllnin njérin sy” pér shumé gjéra. Gjaté asaj periudhe,
Manol Spinthuraki, njé nga té€ parét tané, shkélgeu né
mésime dhe Duka, qé u informua pér zellin e tij pér
dije, e dérgoi pér studime té métejshme né Venedik.
Kur u kthye, u emérua sekretar dhe duke fituar besimin
e eproréve t€ atyshém, ia arriti € t€ ndihmonte realisht
bashkatdhetarét e tij, duke i zbutur masat e rrepta kundér

tyre dhe duke ndihmuar shumé prej tyre pér zgjidhjen e
¢éshtjeve t€ ndryshme qé mund té kishin.

— E cfaré t'ju them tjetér pér Kaliergjét? — nxehej
gjyshi. — Pérveg Vardhés, qé kishte zemér luani, té bijté
dhe nipérit e Aleksit kujtohen pér béma té ngjashme me
té té atit dhe gjyshit. U shérbenin venedikasve, dhe vetém
nése u interesonte digka tjetér, ata u ktheheshin kundér,
si né rastin kur u ngritén feudalét venedikas kundér
Republikés sé Venedikut, sepse ajo u vuri taksa shtesé
pér té béré punime né portin e Handakés. Kryengritésit
futén né burg Dukén, Dantolo, dhe funksionarét e
tjeré dhe shpallén Duké, Marko Grandenigon, té cilin
e béné dhe komandant té Kretés dhe e vendosén
regjimin nén mbrojtjen e Apostullit Tito. Stérgjyshi
yné, Manol Spinthuraki, i cili né até periudhé u afrohe;j
té gjashtédhjetave, u persekutua dhe familja e tij kaloi
kohé té véshtira. Pas kétyre zhvillimeve mbérritén
mercenaré nga Italia, té cilét mbytén kryengritjen dhe
rrézuan Dukén e ri s€ bashku me Kaliergjét dhe shumé
té tjeré. Masakraz g€ béné kishte pérmasa té tilla,
saqé Guvernatori 1 ri, Justiniani, né mesazhin e tij pér
Venedikun, e informonte se Kreta nuk do té ngrinte mé
koké, sepse nuk i kishin mbetur komandanté ushtaraké!

Manolioja qé e kishte gjithmoné pyetjen gati, sa heré
qé gjyshi i afrohej fundit té historisé qé tregonte, i e
pyeste:

— Po miré o gjysh, o gjyshi yné i miré, nuk u bé mé
kryengritje? Pushoi lufta?

— Gijéra t€ vogla, qé né até moment e né vazhdim,
biri im. Kreta jetoi né vite paqeje dhe ata qé kishin

mend, vazhduan studimet, shkuan dhe né Venedik, por
gjithmoné né shpirtin e kretasve gélonte déshira pér
liri. Fisi yné u shtua, gjendja u pérmirésua, disa prej té
rinjve shkuan né Venedik pér té studiuar dhe u eméruan
népér poste, dhe askush nuk e priste g€ do té binim nga
njéra skllavéri né skllavériné tjetér. Por né periudhén
ndérmijeté€se u shfaq njé sémundje e zezé, qé i thoné
koleré’, dhe Handaka humbi gjysmén e popullsisé,
ndérsa ne né familje, humbém pothuajse dhjeté veté. Né
até periudhé qarkulluan dhe shumé poezi qé tregonin
pér kété gjémé qé kishte pllakosur vendin, si ajo qé
thoshte: Dhe u sémur i giithé populli, sé bashku me arkondét |
kishte rrezik qé 1¢ mos mbete asnje.

Ne fémijéve na vinte keq pér ¢do gjé té trishtuar qé
dégjonim pér té parét tané si dhe pér vendin e origjinés
soné. Si né rastin kur gjyshi na tregonte sesi hogén té
zité e ullirit me ziné e bukés té vitit 1500, né té cilén,
edhe té pasurit u béné té varfér, ndérsa té varfrit u béné
lypés. Dhe ai nuk ishte rasti i vetém. Mé 1591 dhe mé
1655 zija e madhe e bukés u pérsérit dhe shumé njeréz
vdisnin, madje edhe né rrugg.

— Me té tilla fatkeqési pérballeshin né ato vite! —
psherétinte edhe gjyshja, dhe bénte kryqin se mos digka
e tillé pérséritej, dhe si¢ e kishte zakon, péshtynte dhe
né drejtim té kraharorit té saj.

— Té tilla fatkeqési kalonte Kreta, por edhe shumé
krahina té tjera, — shtonte gjyshi duke pérdredhur
mustaget.

— Dhe piratét, — njé plagé tjetér kjo, — qé binin si
karkalecat né té mbjella, kapnin dhe lidhnin me zinxhiré

burra e gra, t€ rinj e fémijé, dhe i shisnin si skllevér.
Vinin nga Barbaria, nga Egjipti, madje edhe nga Franca
ishin disa. Ia bénte me shenjé Manolios qé té shkonte t’i
sillte pak ujé, dhe pasi vogélushi largohej, ai na thoshte
me z¢€ té ulét gé té mos e dégjonte:

— U futén edhe népér familjet e fisit toné. Dhe
rrémbyen njé vajzé té bukur njézetvjecare, t€ sapomartuar
dhe néné té njé foshnje. Por para se ta shisnin né Lindje,
1 dérguan mesazh té shoqit qé ta merrte duke paguar
pér lirimin e saj. Besoj se kjo ndodhi mé 1538, por nuk
jam plotésisht i sigurt. Né até periudhé kur Hajredin
Batrbarosa i pafre® shkatérronte dhe shkretonte gjithcka.
Gjithandej po shfageshin kaq shumé piraté sa asnjéheré
mé paré! Por t€ mbaroj para se té kthehet vogélushi, t’ju
tregoj sesi i shoqi i stérgjyshes soné u dha gjith¢ka qé
kishte e nuk kishte, mori borxhe gjithandej, njé pjesé
1 vuri edhe i ati 1 vajzés, vajti edhe né Peloponez ku
ndodheshin zyrat e sekseréve pér raste té tilla, dhe e
porositén té shkonte né Siti, né Vai, g€ t'ia dorézonin.

— E shkreta grua, sa shumé do té keté vuajtur! — tha
e pikélluar motra ime, Ifigjenia.

— Dégjo pral — vazhdoi rréfimin gjyshi. — Vajti, u
dorézoi paraté dhe mori mbrapsht gruan e tij. Bashké
me té ishte dhe véllai 1 tij mé i vogél, Manusoja, njé
djalosh shtatémbédhjetévjecar. Né kthim, pak kilometra
mé tutje, piratét i sulmuan dy véllezérit, dhe e rrémbyen
pérséri gruan e re, t€ shoqin e saj njézetedyvjecar dhe
té véllané shtatémbédhjetévjecar dhe i shitén si skllevér,
kush e di se kul...

U kthye Manolioja me kanén me ujé dhe pyeti:

— Arritét né até piké t€ historisé ku mbérritén turqit?

— Jo, — e siguronte gjyshi.

Vogélushi rehatohej pérséri né sofatin e gjeré pérbri
oxhakut gé 1 skuqte kémbét gjysmé té zhveshura, dhe
béhej gati pér té dégjuar rréfimin. Gjyshi thithte njé heré
nargjilené, i pérdridhte pérséri mustaqet dhe rifillonte.

— Kaluan ato vite té véshtira dhe erdhi njé periudhé
mé normale. Gjendja u qetésua, u béné martesa té
pérziera, mjaft venedikas braktisén katolicizmin dhe
u béné ortodoksé dhe njékohésisht shumé kretas u
edukuan né shkolla bizantine apo dhe né té tjera; ndogén
shkolla té larta né Venedik dhe u eméruan edhe né
poste shtetérore. Madje, meqenése té rinjté mésonin né
shkollé edhe gjuhén greke, por edhe gjuhén venedikase,
qarkullonin dhe vargje humoristike, si pér shembull : Né
shkollé vajta, zomjeé, qé né moshé 1¢ vogél/ dhe u shkollova gjoja
né greqisht, por dhe né guhén e frankéve. Dhe pikérisht né
kohén qé kretasit kishin vendosur té€ ndignin rrugén qé u
diktonte interesi, meqenése bizantinét nga kokéfortésia
e tyre kishin marré té tatépjetén, erdhi momenti qé
Turgia t€ pérpiqet seriozisht pér t€ pushtuar Kretén me
lufté. Q& né vitin 1645 e deri né vitin 1669 shpértheu
ajo g€ u quajt Lufta Kretase. Dhe heroi 1 grekéve, qé
quhej Aleksandér Komneni Ipsilanti, thoshte se nése
shkrimtarét do té merreshin me kété lufté, do té kishin
pér té shkruar material mé té€ bollshém sesa pér luftén
e Trojés! Dégjoni fémijél Ardhja né pushtet e Sulltan
Muratit IV e rigjalléroi Turqiné, e cila po vuante nga
krizat e brendshme, dhe kjo ndodhi madje né momentin
qé Venediku po pérballej me njé krizé té réndé

ekonomike. Venedikasit prisnin njé sulm turk né Pulia
dhe nuk u jepnin réndési informatave dhe raporteve té
dukéve dhe té guvernatoréve té pérgjithshém, té cilét
po u binin kambanave té alarmit, duke paré gjendjen
né té cilén ndodheshin késhtjellat dhe vendet e tjera
té fortifikuara, té cilat po rrénoheshin. Si shkak pér
shpérthimin e luftés shérbeu kapja e njé anijeje turke
qé po transportonte pelegriné otomané né Meké, pre;
flotés sé Urdhrit té Kalorésve té Maltés’. Qé té mos
zgjatem, pas njé rrethimi, qé zgjati gjashtémbédhjeté
vjet, koloneli Andrea Barogi dezertoi te Kiutahiu dhe i
tregoi pikat e dobéta té mureve dhe té fortifikatave, duke
ndihmuar né kété ményré rrethuesit té futen né Handaka
dhe ta pushtojné. Pas pushtimit, poetét populloré qanin
pér fatin e qytetit me vargjet e méposhtme: Késhzyelle, ku
i ke bedenat dhe kambanoret ¢ tna/ ku i ke burrat, mbrojtésit
e tu fisniké? Dhe mbaronte me kéto vargje : Nuk kam
urrejtie pér Turginé, dhe as méri pér 1 dekjen | por kam nrrejtje
dhe ligési pér até gen tradhbtar/ qé mié shiti e mé dorézoi. Késhtu
u pushtua Kreta.

Gjyshi psherétinte, psherétinte edhe gjyshja dhe
shtonte edhe ajo nga ana e saj: — Gjithcka u bé mé
e véshtiré pér paraardhésit tané. Nuk kishin ku té
fusnin kokén. Té€ gjithé ishin té frikésuar dhe mijaft
prej tyre u lehtésuan pas nénshkrimit té€ marréveshjes
s¢ armépushimit. Hajde tani, vazhdimin tregojua ti,
imzot... — i thoshte gjyshit.

Aikollitej, ndérronte vend né kolltuk dhe e mbaronte
rréfimin: — Me nénshkrimin e armépushimit, popullsia
e krishteré ishte e liré té largohej, duke marré me vete

edhe pronat e luajtshme. Qéllimi i largét 1 pushtuesve
ishte qé vendi té zbrazej prej grekéve. Ndoshta ata
veté nuk e kuptuan, apo ndoshta ishin té trembur, pas
kaq vitesh pushtimi, me mijéra u futén népér varka
dhe kaluan né njé ishull té vogél pérballé, qé quhet
Dia, dhe prej andej u larguan pér né Eptanise, Shtaté
Ishujt, té tjeré zgjodhén ishuj té tjeré pér t'u vendosur,
ndérsa njé pjesé u vendos né Aziné e Vogél. Vargjet e
poetit anonim na e pérshkruajné gjendjen : Nése do #
mblidhen giithé kretasit, besoj nuk do 1 béhen | dbjeté mijé té
galle | sepse n vrané, sepse u shitén si skllevér | népér vende
1¢ ndryshme ata 1 shkreté u shpérndané /. Dhe nése takohen
ata nuk njihen mes tyre, vetém nése pyesin | “Prej cilit vend je
07 huaj?”, por nuk do té mundeshin mé | qé t¢ vaghdonin, po
“prej Kretés”do 1¢ thoshin | dbe do t¢ binin né krahét e njéri-
tetrit duke qare...

— Po té parét tané? — pyeste gjithmoné 1 shqetésuar
Manolioja.

Gjyshit i pélgente té tregonte histori dhe ndihej
krenar qé dijet e tij ua transmetonte nipérve, neve qé
e dégjonim gjithnjé¢ me interes té madh. Dhe babai
yné déshironte qé té¢ mésonim dhe t'i mbanim mend
ato ngjarje € kishin té€ bénin me kombin toné, sepse
si¢ thoshte, tri gjéra e mbajné njé komb té gjallé dhe té
forté: dashuria pér atdheun, besimi te Zoti dhe respekti
pér familjen dhe fisin, té cilat duhet t'i pérjetésojmé me
¢do ményré dhe me ¢do sakrificé.

— Né beteja humbém trima, por edhe gra e fémijé.
Dhe ashtu si shumé té tjeré, edhe té parét tané vendosén
qé t€ iknin, — vazhdonte té tregonte gjyshi.

— U hodhén me té shpejté né ishullin Dia, i cili vetém
pak pemé dhe pak kafshé pér té gjuajtur kishte, duke
pritur qé té vinin varka dhe anije pér t’i cuar né njé atdhe
tjetér, dhe ndérkohé mendonin se nga té orientoheshin
e ku té shkonin. Disa propozonin pér té€ shkuar né Tino,
té tjeré né Cirigo, ku té dy kéta ishuji takonin Kretés, dhe
rrjedhimisht ishin zotérime venedikase. Ato géndronin
aty si pararojé, vézhgonin anijet armike dhe pirate se
mos ndoshta 1 drejtoheshin Kretés, dhe nése ndodhte
kjo, dérgonin menjéheré njé anije t€ shpejté drejt
Handakas pér té lajméruar pér té keqen qé po lundronte
drejt saj. Aty u shfagén mendime nga mé té ndryshmet,
dhe pér té gené té sinqerté, stérgjyshi yné u shpjegoi se
edhe Tino, por edhe Kithira do té pushtoheshin né njé
moment prej turqve dhe pushtuesit do té hakmerreshin
edhe aty. Dhe propozoi pér t'u vendosur né Aziné e
Vogél, ku né shumé rajone té saj jetonin greké qé kishin
marrédhénie t€ mira me turqit dhe ku ekzistonin mé
shumé shpresa.

— NEé kété ményré arritén deri kétu? — pyeti Ifigjenia.

— Né kété ményré dhe jo ndryshe!l — iu pérgjigj
gjyshi duke thithur nargjilené dhe duke béré qé uji té
gurgullonte.

E dégjonim me durim, por edhe me njé déshiré té
zjarrté pér t€ mésuar sesi kishim hedhur rrénjé né kété
vend shekuj mé paré dhe ku vazhdonim té lulézonim
ende. Ai, me njé paraqitje imponuese dhe gojétari té
admirueshme, nuk e linte shansin qé t'i shkonte dém.

— Nga sa mé treguan dhe mua, — vazhdonte gjyshi, —
té parét tané mbérritén né bregun e kétij vendi kétu dhe

dolén né njé gendér té vogél té banuar, me pak shtépi, qé
e ka emrin Sevdiki dhe qé ju e keni dégjuar té gjithé. U
vendosén aty si mundén, dhe sé bashku me dy familje té
tjera me origjiné nga i njéjti vend, grumbulluan guré dhe
me ¢eki¢ e mistri filluan t€ ngrené ndértesa provizore ku
mund té strehoheshin dhe njékohésisht pérpiqeshin pér
té€ z€né miqési me banorét qé ndodheshin prej shumé
kohésh aty.

— Po pse, nuk i pritén miré? — pyeste Manolioja, i
gatshém qé té zemérohej nése dégjonte se nuk i kishin
pritur migésisht.

— Nuk ma thané digka té tillé gjyshérit e mi. Madje
mé thané t€ kundértén, — e siguronte gjyshi.

— I ndihmuan pér té marré veten. U dhané pér té
ngréné, pér té piré, si dhe pak fasule pér t'i pasur. Ishin
njeréz té miré, pavarésisht se ishin turq...

— Po si ka mundési digka e tillé, gjysh? — habitej
Ifigjenia.

— Mendon se té gjithé njerézit jané té kéqij, bija ime?
Dhe kujton se vetém ne grekét, jemi té€ miré? Gjithandej
ka njeréz té kéqij, vrasés, grabités, rrugacé dhe cfaré
nuk ta pret mendja ty... Por ka edhe njeréz té miré, dhe
ta dini qé ata pérbéjné shumicén, prandaj edhe bota
géndron ende né kémbét e veta... Ja, merrni si shembull
sesa t€ kéqgija u béné veté grekét, grekéve té tjeré. Ua
kam treguar. Dhe té mendosh se nuk ishin né lufté
me njéri-tjetrin! Edhe turqit arritén té bénin dhe gjéra
shtazarake, por ishin né lufté me Greqiné dhe duhej té
kultivonin frikén, megjithése u sollén si egérsira dhe né
ményré ¢njerézoré. Por qé t€ jemi edhe té singerté, kush

1 shtynte qé té bénin gjéra té tilla? Ju té rinjté q€ nuk keni
dégjuar pér gjéra té tilla, kujtoni se turqit ngriheshin njé
méngjes dhe thoshin “po shkojmé té béjmé krime?”
Luftérat, bijté e mi, nuk béhen nga njerézit e thjeshté,
por prej geverive té tyre dhe prej interesave. Madje tani
kéto interesa nuk jané mé midis dy vendeve, por jané
interesa t€ atyre sharlatanéve politiké qé quhen “Fuqi té
Médha”. Edhe veté Sulltani i serté uli kokén dhe u bénte
temena. Pushoi pér njé moment pér té marré frymé, e
thithi edhe njé heré nargjilené e vet, dhe vazhdoi:

— Njerézit nuk jané zemérligj dhe kriminelé. Né
pérplasjen mes dy kombeve ata qé nuk kané té drejté
béjné gjéra té tilla g€ té kené friké té tjerét. A e dini more,
se nga e ka origjinén Turqia'’? Jané fise q€ zbritén nga
veriu i Detit Kaspik dhe Aral, nga rajonet e Oguzit. Si¢
duket, gjaté shekullit XI pas Krishtit, Selxhukét filluan
té zbresin né drejtim té Azisé sé Vogél dhe pas luftés sé
Manxhikertit" mé 1071, u krijua Sulltanati i Anatolisé
né Aziné Qendrore, né Iranin e Anatolisé dhe té pjesés
jugperéndimore té Azisé s¢ Vogél. Qé né até moment
e né vazhdim, dhe pasi u fuqizuan pas betejés fitimtare
me mongolét, pushtuan me lehtési Mbretéreshén e
Qyteteve, Konstandinopojén, muret e sé cilés i kishin
gérryer perandorét e saj té paafté...

Manolioja zemérohej. Té€ tjera gjéra i mésonin
né shkollén greke qé frekuentonte. I mésonin se
perandorét gjoja, ishin njeréz té shkélgyer, té€ brumosur
me ndjenja patriotike, besimtaré té devotshém,
pavarésisht se vrisnin fémijét e tyre g€ t€ mos u merrnin
fronin, pavarésisht se i mblidhnin prej shtépive publike,

pavarésisht se shpifnin kundér ikonave té shenjta dhe i
ndérsenin klerikét kundér njéri-tjetrit q€ t€ vriteshin...
Ne, duke gené ende fémijé, nuk kishim mundési qé
té kuptonim thellésiné dhe vértetésiné e atyre gjérave
qé pérmbanin fjalét e gjyshit... Personalisht, do té
mé duhej qé té€ rritesha shumé, t€ mésoja, té lexoja,
té shikoja me syté e mi, té pérjetoja dhe t€ mésoja se
popujt gjithmoné u nénshtrohen déshirave té lideréve
té tyre dhe se kéta lideré u japin popujve “opium”
dhe kontrollojné ndjenjat e tyre népérmjet shpélarjes
s€ trurit, té cilén e realizojné népérmjet propagandave
fetare dhe ideologjike, té pérpunuara posacérisht pér
kété qéllim.

Vetém tymin lart né qiell mund té dalloja. Néna
ime e ulur, shtrénguar aty mes njerézve, uné me kokén
mbéshtetur pas supit té saj, Manoli né kémbét e saj dhe
né krah té tij, motra joné, e cila pér asgjé né boté nuk
ma léshonte dorén.

Néna joné gante. Qante mbyturazi dhe gulcimat
bénin qé kraharori i saj té ngrihej pérpjeté. Gra té tjera
mbi kuverté, shtrénguar njéra pas tjetrés, me foshnje
népér duar, me fémijé té vegjél qé po i torturonin,
qanin dhe ulérinin pér shtépité e tyre té djegura, pér
familjet e tyre té shpérndara andej-kétej, pér até parajsé
t€ humbur qé po e braktisnin pa déshirén e tyre dhe qé
pérdhunshém ishin nisur drejt njé€ rruge té panjohur, qé

nuk e dinin se ku do ti conte...

Njé plak trupvogél, i mbledhur kruspull aty prané
nesh, mbéshtetur mbi kangjellat e urés sé anijes, qante
pa ngushéllim, duke belbézuar pa ndérprerje emrat e
anétaréve té familjes sé tij. Njé vajzé e vogél ulérinte prej
dhembjeve, e pérzhitur prej flakéve té zjarrit qé kishte
pérpiré gytetin. Gra dhe burra té€ plagosur, me gjakun
qé rridhte prej trupave té tyre, disa duke u pérpjekur qé
té lidhnin provizorisht plagét, ndérsa té tjeré kafshonin
buzét qé té mos bértisnin. Frika pasqyrohej né fytyrat
e té gjithé pasagjeréve, té cilét pérbénin ekuipazhin
e cuditshém té késaj anijeje té ikjes, ndérsa né syté e
fémijéve té vegjél dallohej qarté tmerri.

Shtréngoheshin pas njéri-tjetrit, pérgafoheshin
fort me té aférmit, qanin pér gjithcka, qé linin pas,
pér njerézit e tyre € u shképutén nga vargu dhe nuk
arritén t€ hipin né anije, pér prindérit, pér véllezérit,
pér bashkéshortét, dhe pér fémijét e tyre q¢ humbén né
mes t€ asaj turme t€ madhe apo qé rané nén jataganin
vrastar t€ pushtuesit.

Disa sy géndronin té palévizur, si té€ mbérthyer né
boshllék, si té pashpirt. Kéta sy nuk véshtronin tymin
prej flakéve qé kishte pérfshiré Izmirin, dhe as nguleshin
nga ajo ané ku disa oré mé paré gjendej shtépia e tyre.
Syté e tyre kishin ngriré prej frikés, té cilén e kishin
ndier duke paré sesi u thernin té aférmit para tyre, sesi
pérdhunonin té bijat, motrat dhe rrémbenin djemté e
tyre t€ mitur, pér t'i cuar kushedi se ku, qé t'u mésonin
gjuhén e tyre, t't edukonin me ideté e tyre, t'u ndérronin
fené, pér t'1i ndérsyer kundér veté prindérve té tyre...



36 DINOS KOUBATIS

Pas po linin njé shkretétiré, ku gjithcka ishte rrénuar
dhe djegur plotésisht, pa njé vend ku té mund té
géndronin, pa familje, duke qaré pér té vdekurit e tyre,
duke u pérpjekur qé té kujdeseshin pér té plagosurit,
pér t'u dhéné fémijéve té tyre qumésht gjiri, qé ishte
shndérruar né gjak, pér té ngushélluar pleqté qé
ndodheshin me ta, té luteshin pér ata qé nuk ekzistonin
mé, pér ata qé ekzistonin, por qé i kishin humbur, pér
ata veté, ngaqé nuk dinin se cili do té ishte fati i tyre
kétej e tutje...

Me imazhin e njé qyteti, ¢ po digjej dhe po tretej
si njé qiri, qé réndonte me tymin qé léshonte natén e
zbehté dhe qé shpérndante né ajér erén e trupave té
djegur...

Ne jetonim né ishullin e vogél qé ndodhej para molit
té Izmirit ku nuk jetonin mé shumé se njézet familje.
Ishte njé copéz e voggl toke e futur né det, e ndaré mes
nesh dhe pak njerézve té tjeré, ku gjyshi kishte bleré
njé truall t&€ madh dhe kishte ndértuar shtépiné toné
luksoze pér até kohé. Né até shtépi arritén qé t€ jetonin
edhe babai, por edhe néna e gjyshit, e cila i kishte dhéné
uratén.

Né té kaluarén né kété ishull té€ voggél jetonin barinj
edhe nja dy familje té€ varfra. Por me kalimin e viteve,
disa pasaniké nga Izmiri dhe rrethinat, blené toké dhe
ngritén né t€ shtépité e tyre. Pérderisa punét e familjes

soné shkonin pér s¢ mbari dhe kishin arritur njéfaré
miréqgenieje ekonomike, edhe gjyshi yné vendosi té
investojé né kété ishull dhe té€ ndértojé njé shtépi.

Né mes té njé kopshti t&¢ madh ndértoi njé shtépi
dykatéshe, né té cilén banonin prindérit dhe familja e
tij, ndérsa pak mé tutje ndértoi njé shtépi mé té vogél,
si pajé pér motrén e tij, hallé Rinioné. Mé tutje, njé
truall pér t€ sapomartuarit e familjes, pér fémijét e tij,
me pérjashtim té tim eti dhe ne fémijéve qé jetonim sé
bashku me gjyshérit.

NEé kété shtépi té atij ishulli jashtézakonisht té bukur,
lindi im até si dhe véllezérit e tij, lindém edhe ne. E
donim até shtépi, e donim até ishull té€ vogél, bregun e
tij, ku gjaté verés pushonim dhe laheshim né det, ndérsa
né dimér u gézoheshim ditéve qé kishte dallgézim té
lehté, teksa varka e xha-Stamatit na sillte né qytet ku
ndignim shkollén.

Ndérkohé, nuk duhet té krijohet pérshtypja se
familja joné kishte gené gjithmoné né gjendje té€ miré
ekonomike. Kur paraardhésit tané zbarkuan né brigjet e
Tonisé, atéheré kur u larguan nga Kreta, nga pronat dhe
“katandia” e tyre, u vendosén né njé vend t€ thaté, jashté
Izmirit, ku mé voné u zhvillua gyteti i vogél Sevdhiki,
ashtu si¢ e kam pérmendur mé lart. Me ndihmén e disa
njerézve t€ miré turq, mundén té mbijetojné dhe té
ndértojné njé kasolle t€ thjeshté prej drurésh té vjetér
dhe prej balte, qé té kishin té paktén njé vend ku té
fusnin kokén.

Té véshtira ishin ditét e para kur u ¢rrénjosén nga
vatrat e tyre, por edhe ditét qé pasuan nuk ishin mé té

lehta, ashtu si¢ nuk ishin mé té lehta edhe ato vite, edhe
shekujt qé pasuan... Sepse qé né vitin 1797 dhe deri mé
1922, paraardhésit tané u pérballén dhe pérjetuan tre
shekuj té mbushur me fatkeqési t€ shumta dhe me pak
momente lumturie.

I tregonin kéto prindérit tané ashtu si¢ 1 kishin
dégjuar edhe ata prej prindérve té tyre, na 1 tregonte
dhe gjyshi me até elokuencén e tij gjaté netéve té dimrit
rreth oxhakut, teksa mblidheshim rreth tij té gjithé
nipérit, teté gjithsej, t€ mitur, mé t€ médhenj dhe té
rritur. T€ tjerét, prindérit e mi, rrinin né cepin tjetér té
dhomés sé madhe té ndenjes, ku burrat diskutonim pér
temat e dités, ndérsa graté, veg prej burrave, thurnin
dhe qéndisnin, ose shkonin né kuzhiné, ku gjyshja
mblidhte vajzat dhe nuset, u thoshte té vinin pérparéset
dhe shamité e kokés dhe té fillonin té gatuanin pite,
émbélsira dhe gjéra té tjera té shijshme, pér té cilat
¢mendeshim ne fémijét.

Néna joné cante géshtenja dhe i vendoste né prush
qé té piqgeshin, sillte edhe stafidhe, ndérsa halla joné,
Rinioja, megjithése vuante nga artriti, na pérgatiste pér
té piré ¢aj mali, dhe na thoshte se bénte gjithmoné miré.

Ne fémijét uleshim pér t'u ngrohur népér sofate
pérreth oxhakut dhe ky ishte njé rregull i pranuar
tashmé nga té gjithé, qé€ gjyshi té fillonte té na tregonte,
gjithmoné nén shoqériné e nargjilesé sé tij prej argjendi
dhe duke i rrotulluar gishtérinjté népér rruazat e
tespiheve t€ tij prej gelibari.

— Kur ne mbérritém kétu, — na tregonte, — té gjitha
kéto vende g€ ju i njihni sot, pothuajse nuk ekzistonin.

Kasolle dhe shtépi prej qerpici té shpérndara gjithande;j
dhe asgjé tjetér. Sevdiki ishte vend i bukur, por i shkreté,
pa asnjé perspektivé pér puné, gé t€ punoje dhe té
jetoje. Disa familje aty jetonin me peshkim, dhe né rast
se nuk kishin mundési qé ta shisnin peshkun mé né
brendési té vendit, ku njerézit jetonin larg detit, kishin
té paktén digka pér té ngréné dhe pér té ushqyer me
fosfor organizmin e tyre...

— Si puna e macevel — ia bénte kushérira joné
pesévijecare, Vangjelica.

— Babai thoté se maceve u duhet fosfori gé té shohin
natén né errésiré, prandaj hané gjithmoné peshk!

— Ndérsa hallé Rinioja, na thoté njé fjalé té urté,
sipas sé€ cilés macja, q€ té hante peshk, arriti deri aty sa
té shiste edhe shtépiné e saj... — plotésonte véllai yné,
Manolioja.

Gjyshi geshte fshehurazi, e thithte njé heré nargjilené,
dhe vazhdonte:

— Kaluan ditét e para té véshtira pér paraardhésit
tané, qé nuk kishin njé jasték ku té mbéshtesnin kokén,
kur njé dité, njé banor vendas shpirtmiré, u tha...

— Po si merreshin vesh? — e ndérpreu kushériri im,
Sotiri, g€ kishte njé moshé me mua.

— Epo, — ia kthente gjyshi, — ashtu gjysma-gjysma,
tanét i kuptonin disi, pasi edhe né Kreté kishte turq, nga
ata q¢ mbetén pas mjaft pushtimeve qé déshtuan dhe
pér arsye té ndryshme. Késhtu qé paraardhésit tané e
njihnin paksa gjuhén, por edhe turqit aty pérreth dinin
pak greqisht, sepse shogéroheshin me greké nga Izmiri;
si me familjet shumé té vjetra, ashtu dhe me ato qé

kishin sjellé nga Stambolli pér té thyer homogjenitetin
e popullsisé aty dhe pér té krijuar minoritete. Por qé
té mos zgjatem shumé, u rekomanduan qé meqenése
kishin njohuri dhe eksperiencé né punimin e tokés, do
té mund té pérparonin pak mé né brendési té vendit, né
até luginé qé e pérshkonte dhe e lagte lumi Ermo, dhe
ku kishte ¢ifligaré turq té cilét kultivonin vreshta, ullinj
dhe pemé té tjera frutore, por edhe kultura té tjera si
pambuk apo ku di uné se ¢faré...

Aty u drejtuan dhe gjetén puné, heré kétu, heré aty,
dhe ia dolén qé té krijonin kushtet pér njé jeté té re dhe
té pérshtateshin me to.

Dhe gjyshi kujtonte mé tej:

— Ishin disa njeréz té miré, na thoshin tanét, té ciléve
u vinte keq pér gjendjen ku ishin katandisur paraardhésit
tané. U dhané disa dhoma té thjeshta pér té banuar
népér ara dhe ata pérpigeshin qé t'ua shpérblenin me
punén e tyre.

Kur u takuan pér heré té paré me pronarét e tyre, ata
1 pyetén se ¢faré dinin t€ bénin, dhe pasi ata u pérgjigjén
se mund té korrnin té lashta, mund t€ mblidhnin rrushin
dhe ullinjté, i punésuan pér té gjitha punét e tyre kundrejt
njé pjate me thjerréza, dhe pér pak vaj, pak miell dhe mé
pak veré, dhe késhtu i mbajtén dhe i trajtuan gjaté viteve té
para gé punuan aty. Mé voné, duke vlerésuar kontributin,
por edhe ndershmériné e tyre, kryetarin e familjes e béné
mbikéqyrés té tyre, e lavdéruan shumé pér punén dhe né
vazhdim 1 shtuan pagesén dhe e afruan mé shumé prané
vetes, u kujdesén mé shumé pér anétarét e tjeré t€ familjes,
dhe fémijét e cifligaréve shogéroheshin dhe luanin me

fémijét e familjes s¢ mbikéqyrésit dhe ia kalonin si miq té
ngushté, dhe miqté e vegjél i donin miqté e tjeré té vegjél,
dhe mé voné, u dhimbseshin njélloj edhe arat, edhe
ullishtat, dhe fémijét turq ndihmuan fémijét kretas, qé té
ngrinin kokén dhe té ndiheshin pérséri krenaré, ashtu si¢
ishin kur baballarét dhe nénat e tyre jetonin né Kreté,
megjithése skllevér té venedikasve.

— Nga sa mé treguan edhe mua, — vazhdonte gjyshi,
— madje edhe martesa déshironin qé t€ bénin, por
prestigji 1 kretasve nuk lejoi g€ gjérat té kishin njé fund
té lumtur.

— Po miré, a mundet g€ njé mysliman té martohet me
njé té krishtere? — pyeste motra ime, Ifigjenia.

Né momente t€ tilla gjyshi ia niste njé kolle té thaté
dhe 1 bénte shenjé Manoliosé qé t€ vendoste qymyr te
nargjileja, qé té fitonte kohé.

— Cfaré té té them, bija ime? — psherétinte né fund.
— Né disa raste ndjenja nuk merr parasysh dhe nuk do
qé t’ia dijé pér formalitetet. Por nga ana tjetér, éshté dhe
bindja se nuk duhen pérzier dhe infektuar as gjaku, as
atdheu dhe as besimi. Nése té them tani se Muhameti
rekomandonte dashuri pér Krishtin, sepse e shikonte si
vélla té tij, nuk do té mé besosh. Por nuk dua qé t’ia nis
njé diskutimi té tillé, sepse nuk éshté as momenti, por
edhe kegkuptime nuk déshiroj té krijoj. Pasi té rriteni,
edhe ti, edhe motra jote e véllai yt, dhe kushérinjté e tu,
edhe té gjithé fémijét e botés, kur do té keni lexuar dhe
mésuar mé shumé gjéra edhe sesa uné, dhe kur té keni
paré dhe dégjuar, atéheré mendoni edhe me mendje,
edhe me zemrén tuaj dhe do té krijoni piképamjet tuaja...

Kushériri yné méimadh, Apostoli, ndérhynte duke na
késhilluar qé té mos e ndérprisnim gjyshin, ta dégjonim
pa folur, dhe kryesorja, té€ mos bénim komente. Gjyshi
pérdridhte pakéz mustaqet e tij t€ dendura dhe rifillonte
té tregonte.

— Vitet kalonin dhe dhimbja e mérgimit zbutej,
kujtimet nga atdheu mémé béheshin gjithnjé e mé
té zbehta dhe tanét i ruanin ato kujtime né mendjet
dhe zemrat e tyre si dritén e syrit. T€ riktheheshin né
Kreté, as qé béhej fjalé. Kétu, ku kishin zéné miqési
me turqgit, hanin njé pjaté gjellé, por né Handaka nuk
kishin té€ ardhme dhe turgit e atjeshém nuk do té bénin
asnjé pérjashtim pér ta. Burrat vuanin dhe shtréngonin
dhémbét, edhe graté po ashtu, dhe nuk mendonin
asgjé tjetér pérvegse pér fémijét e tyre, apo té paktén
pér fémijét e fémijéve té tyre, qé té ktheheshin né
tokat e shenjta t€ ishullit toné. Pasi kaluan pothuajse
njéqind vjet nga dita kur u shkulén me gjithé rrénjé dhe
u larguan, erdhi mé sé fundi edhe momenti i madh i
Clirimit. Kretasit vuanin nén zgjedhén e turqve, por
mé shumé padrejtési iu béné nga veté grekét, pérderisa
me qeverité, me mbretérit e tyre dhe me lojérat e
europianéve, binin viktima té Fugive té¢ Huaja dhe nuk
interesoheshin pér Céshtjen Kretase.

Déshironim t€ mésonim sesi u clirua ishulli i
gjyshérve tané dhe si u bé pérséri toké greke, prandaj
nuk bénim z&€ dhe prisnim me padurim me veshét
ngritur qé té€ dégjonim vazhdimin. Gjyshit i pélgente ky
géndrim qé mbanim dhe besonte se pas kaq brezash,
edhe zemra joné gufonte nga dashuria pér atdheun, nga

1 cili paraardhésit tané ishin larguar pothuajse dy shekuj
me pare.

— Me pak fjalé, meqé kretasit nuk géndronin pér
asnjé moment urté, mé 1896, né shtator mé duket, u
emérua né Hania, né funksionin e Administratorit té ti té
Pérgjithshém té Kretés, George Verovig, dhe paralelisht
kretasit filluan té béheshin edhe mé té pabindur ndaj
pushtetit. Njé naté té bukur persona té€ panjohur vrané
prokurorin, Kriari dhe ndérkohé qarkulluan trakte
kércénuese kundér té krishteréve. Fuqité e Médha
shgetésoheshin pér kéto zhvillime dhe ushtronin presion
mbi Turqiné gé té vinte menjéheré né zbatim dispozitat
e Organizmit té ri, pér formimin e té cilit kishin marré
vendim t€ fugishmit e Europés. Me té vérteté, u krijua
Xhandarméria kretase dhe né janar té vitit 1897 u
emérua si komandant i saj majori anglez Bor. Por turqit
po zbatonin urdhra pa déshirén e tyre dhe nga ana
tjetér sabotonin ato urdhra qé u jepnin té huajt. Né kété
ményré, ata reagonin dhunshém né shumé raste, dhe né
mes t€ muajit janar iu vu zjarri Mitropolisé dhe lagjeve té
krishtera t€ Haniasé, késhtu qé ekzistonte rrezik i madh
qé kéto veprime t€ dhunshme té pérhapeshin edhe né
qytete té tjera. Né kété rast qeveria Delijani, po luante
lojén “tre po luajné muziké dhe dy vallézojné” dhe
lejonte qé ngjarjet té zhvilloheshin pa marré vendime,
por opozita ngriti zEérin, késhtu qé vendosén té dérgojné
ushtri né Kreté. Né kété ményré shpértheu edhe njé
lufté tjetér midis Greqisé dhe Turqisé dhe Fugité e
Médha, duke ndryshuar piképamjet dhe “déshirat” e
tyre, i dhané me plot kuptimin e fjalés urdhér Greqisé,

qé té mbyllej pérséri né guaskén e saj dhe té térhiqte
mbrapsht ushtriné.

— Po miré o gjysh, — pyeste i revoltuar Manolioja, —
ata greké ishin skllevér té t€ huajve dhe bénin gjithcka
qé€ ata i urdhéronin?

NEé fytyrén e gjyshit vizatohej njé buzéqeshje e hidhur.
Provonte pérséri shijen e tymit t€ nargjilesé, me ujin qé
gurgullonte, e nxirrte me durim nga goja dhe vazhdonte:

— Késhtu ndodh me shtetet e vegjél dhe té dobét,
sepse kané nevojé pér mbéshtetje, por kur konstatojné
se ia kané shitur shpirtin shejtanit, éshté tepér voné...
Pastaj, si kujtoni ju, qé té gjithé ata qé merren me
politiké, jané shenjtoré? Djem shejtanésh jané edhe
ata... Shesin gjithcka qé té shpétojné lékurén e tyre nése
jané né rrezik, por edhe nése nuk jané, i shesin gé té
pasurohen. Por le t&€ mos merremi tani me kéto gjéra.
Pasi té rriteni, do té shihni mé shumé dhe do té mésoni.
Dhe do té ktheni kokén dhe do té péshtyni pértoké
kundér politikanéve, sepse nése i péshtyni né surrat,
nuk do ta kuptojné dhe do té kujtojné se po béni shaka
me ta... B pra, Fuqité e Médha kérkuan prej turqve qé
té térhigen dhe Kreta té béhet shtet autonom, dicka qé
njé dité mé paré, veté ato e pérjashtonin kategorikisht.
Por edhe kétu kishte kundérshtime. Kretasit déshironin
njé sundimtar europian, a thua se nuk bénin dot pa njé
té huaj mbi koké! Turqit nga ana e tyre, déshironin qé
sundimtari t€ ishte turk. Mé né fund, u vendos pér njé
Guvernator té gjithépranueshém, dhe né até post u
vendos djali 1 dyté 1 Mbretit t€ Grekéve, i Gjergjit té
Dyté, té cilin gjermanét e komandonin si té donin!

Gjyshi i pezmatuar nga zhvillimi i ngjarjeve, dhe me
piképamje té garta kundér fugive europiane, zemérohe;j
dhe shkumézonte teksa kujtonte se menjéheré pas
késaj, gjithandej u vendosén mbikéqyrés, secili me
ushtrité e tij. Né kété ményré, rajonin e Hanias e morén
pérsipér francezét, até té Rethimnos e kontrollonin
rusét, Iraklion e kontrollonin anglezét dhe né Lasithi u
vendosén italianét. Kretasit kérkonin gé té largoheshin
turqit dhe nuk ia dorézonin armét Fugive t&¢ Médha.
Guvernatori nuk kishte mundési ti printe né ményré
normale Kretés né rrugén drejt pavarésisé, ndérsa nga
ana tjetér, turgit nuk donin qé té braktisnin ishullin dhe
kryenin veprime dhune té skajshme. Kjo zgjati deri
mé 25 gusht té vitit 1898, kur turma turqish vérshuan
rrugéve té Iraklios dhe ia dérgonin Vdekjes si dhuraté
¢do té krishteré qé u dilte paral Anglezét, duke dashur
t'u jepnin fund akteve té dhunés, i dhané urdhér flotés
sé¢ tyre t€ bombardonte qytetin dhe shkatérrimet qé
pasuan ishin té pallogaritshme. Pas kétyre ngjarjeve,
filluan hetimet pér té€ gjetur fajtorét, hetime qé nuk té
conin askund, pérderisa diplomacia angleze mbante
pothuajse hapur anén e palés turke.

Organi Ekzekutiv i Kretés, u bénte thirrje té
déshpéruara kretasve qé té getésoheshin, por kur
zeméroheshin ata njeréz ishte shumé e véshtiré té
gjendeshin ményrat e pérshtatshme qé té uleshin
gjakrat...

— Pérse kretasit, pérse ne kemi zemér dhe guxojmé,
a nuk mé thoni, bijt¢ e mi? — mburrej gjyshi dhe i
pérdridhte mustaqet pérséri e pérséri. — Sepse kretasit

mbajné artileri né poturet e tyre, ato nuk jané kilota té
fryra me ajér! Por qé té mos 1 pérkeqésonin gjérat dhe
pasi pala kundérshtare ishte térhequr mjaft, burrat tané
1 dorézuan armét dhe si i mandatuar i Fugive té¢ Médha
né Kreté u emérua princi Gjergj i Greqisé, edhe ky njé
gur shahu né duart e gjermanéve. Por me gjithé kéto
zhvillime, zyrtarisht ishulli u ¢lirua mé 9 dhjetor 1898.

Pérloteshin syté e gjyshit, mbusheshin me lot edhe
syté tan€, dhe né ato momente vinin graté nga kuzhina,
me tabaka népér duar dhe gjyshja na ftonte:

— Hajdeni, ejani té gjithé. Kemi pérgatitur disa
dredhaniké me mjalté, qé do té 1épini edhe gishtat!...

U futeshim me koké, sidomos mé té vegjlit, dha
pastaj pérséri, pasi mbaronte ceremonia e shenjté ku
me té vérteté lépinim gishtat, e bindnim gjyshin qé
té€ uleshim pérséri rreth oxhakut dhe té vazhdonte té
tregonte historité e paraardhésve tané dhe té vendosjes
soné né Aziné e Vogél. Ai pikérisht kété donte, dhe
kur prindérit tané na thérrisnin qé té shkonim pér té
fjetur se kishte kaluar ora, ai na e bénte me shenjé qé t'u
premtonim se do té shkonim, por té€ mos iknim.

— Dégjoni edhe kété, — na thoshte, — e pastaj shkoni
pér té fjetur, sepse vajti voné...

Na tregonte se té gjithé kretasit, por edhe grekét e
tjeré né vend ishin gézuar dhe e kishin festuar fitoren
dhe pavarésiné, por askush, ose pothuajse askush, nuk
tentoi qé té kthehej né atdheun e vjetér, edhe sepse
kohét ishin té véshtira, por edhe pér faktin se edhe nése
ktheheshin, askush nuk do t’i priste, nuk kishin askénd
pér té takuar dhe pér ta pérqgafuar, pérveg tokés gé do té

puthnin, por qé edhe prej saj tani nuk kishin mé pjesé
g€ u takonte pér té marré.

— Késhtu gé krahas dhembjes pér humbjen e vatrave
tona, vendosém né zemrat tona edhe gézimin pér
pavarésiné dhe vazhduam té jetojmé né atdheun toné té
11, pasi edhe pér kété kishim vuajtur shumé.

Familja joné ishte rimékémbur né atdheun e ri, dhe
tashmé po shijonte “té€ gjitha té mirat”. Pas dhjetéra
e dhjetéra vitesh, rajaté né pérgjithési kishin fituar njé
pozicion tjetér shoqéror, dhe sipas ligjeve qé vazhdimisht
ndryshonin, tashmé kishin mundési qé té ngrinin pak
kokén, deri aty ku u lejohej, dhe njékohésisht u lejohe;j
qé té kishin edhe proné private dhe té bénin puné pér
vete.

— Njé dité, — na tregonte gjyshi, — ish-pronarét
thirrén njé prej paraardhésve tané dhe i kérkuan té
blinte njé toké prej pronave té tyre dhe ta administronte
ai veté. Jané té njohura reformat e Tanzimatit té vitit
1839. Me dekrete qé léshoheshin njéri pas tjetrit dhe
me Kushtetutén e vitit 1876, béhen pérpjekje pér
homogjenizimin e popullsive té Turqisé dhe hidhen
bazat pér njé€ organizim té ri administrativ dhe shogéror.
Madje né geverisjen politike pérfshihen edhe minoritetet
mé t€ vogla dhe né shumicén e rasteve gézojné té
drejta té barabarta me turqit. Krijohen né kété ményré
miletet dhe pér jomyslimanét krijohet kuadri i mileteve

etnikofetare, t€ cilét administrohen nga hierarkia
kishtare, q€ nga ana e saj, merr urdhra nga Administrata
Qendrore. Shteti synon té sigurojé miréqenien e
brendshme té shtetasve té tij, té cilét 1 konsideron té
gjithé té barabarté, pavarésisht origjinés fillestare dhe
bindjeve té tyre fetare. Sulltani shpall se i konsideron
té gjithé té barabarté dhe se edhe nénshtetasit duhet té
ndiejné se 1 bashkojné lidhje véllazérore patriotizmi.

Motra joné, Ifigjenia, pyeste :

— Me té vérteté, késhtu ndodhi gjysh?

— Po kur moj vajzé béhet ¢do gjé qé déshiron shteti?
Populli éshté i plotfugishém dhe bén até qé déshiron,
nése merr vendim pér té reaguar.

— Po né rastin konkret, reagoi’— déshironte qé té
dinte kushériri yné, Stathi.

Gjyshi ishte gjithnjé njé tip i drejtpérdrejté dhe nuk
fliste me nénkuptime.

— Pér fat té keq, u treguan indiferenté, miku im!— iu
pérgjig).

— E pérse ndodhi késhtur— déshironte té dinte
kushériri tjetér, Harallambi.

— Sepse né kété rast, u treguan syleshél... Shteti
synonte gé turqit t€ mésohen t€ jetojné si europiané.
Me pak fjalé, déshironte zhvillim, civilizim. Ndérsa ata,
né rehatllékun g€ u siguronin feja, traditat dhe zakonet,
bénin sikur nuk kuptonin.

Babai kishte gjithmoné njé piképamje tjetér, qé
ndryshonte nga ajo e gjyshit.

— Njé popull g¢ mohon rrénjét e tij, — thoshte
babai, — béhet pluhur e hi... Si mund té mohosh Zotin,

té mohosh ato qé té¢ mésuan Kisha dhe Atdheu dhe
té ndryshosh karakterin dhe ato qé ti beson? Nése
shképutesh prej rrénjéve t€ tua...

Gjyshi geshte. Qeshte sepse edhe ai u besonte atyre
gjérave, ishte ai g€ ua kishte kultivuar kéto ide fémijéve
té tij, dhe fémijéve té fémijéve té tij.

— Mos u nxito, — e ndérpriste menjéheré.

— Té besosh, por jo me shaminé dhe ferexhené
né fytyré! Njé gjé té tillé, as Zoti dhe as Allahu
nuk e duan! Sepse feja, né ndryshim nga Zoti, gé
ekzistonte pérpara saj dhe krijoi botén, u krijua
prej priftérinjve dhe prej imaméve sipas interesave
té tyre, q€ té pérfitojné besim dhe para pér veten e
tyre. I shndérruan feté né festa fitimprurése. Na sill
vaj, na sill uthull, hidh té holla te tabakaja, dhuro pér
kété dhe pér até, jep para pér t'u pagézuar, pér t'u
martuar, qé t€ té varrosim, té t€ béjmé té dyzetat, té
pesédhjetat, té gjashtédhjetat...

Gjyshiishte njé besimtarimiré, por prejdy shprehjeve
kundérthénése, té cilat i dedikoheshin Zotit, hidhte
poshté “Beso dhe mos hulumto”, dhe hulumtonte qé
t'i kuptonte gjérat né thellésiné e tyre. Ky fakt ishte béré
shpeshheré shkak qé té grindej me anétarét e tjeré té
familjes, té cilét ndiqnin me devotshméri mésimet e fesé
dhe traditat. Dhe teksa gjérat ndryshonin madje edhe
tek Turqia veté, me Sulltan Abdyl Hamitin qé u bé 1
rrepté pér sa 1 pérket nacionalizmit, por njékohésisht
edhe pasues i europianizimit, gjyshi qé né fémijéri mésoi
se shpirti i njeriut ka nevojé té mendojé lirshém dhe
té mos kufizohet né até qé “ashtu duhet, sepse késhtu

1 gjetém”. Prandaj edhe nuk hezitonte qé shpeshheré
té ngrinte kokén, madje edhe para funksionaréve,
dhe té mbronte piképamjet e veta dhe ato qé ai i
konsideronte si té drejta. Késhtu qé shumé heré i doli
né krah Mitropolitit toné, Krisostomit, kur té kamurit e
vendit, funksionaré dhe té tjeré né Izmir e akuzonin dhe
kérkonin qé ta rrézonin nga froni i tij. Gjyshi i géndroi
gjithmoné né krah né té gjitha ato vepra té€ mira qé béri
ai njeri i shenjté; ndihmoi me donacione pér ndértimin e
spitaleve, shkollave, shtépive pér t¢ moshuar, jetimoreve
dhe kishave.

— Nése ndérton njé shkoll€, — besonte gjyshi, — éshté
njésoj si t€ inaugurosh njé kishé. Ndérton njé faltore,
éshté njésoj si t€ hapésh dyert e Universitetit té Zotit.
Por kujdes! Népér universitete ka pedagogé té miré
dhe pedagoggé té kéqij. Dhe léndét mésimore nuk jané
gjithmoné ato qé rekomandohen, sepse ata g€ i japin,
shpeshheré i trajtojné sipas interesave té tyre dhe né
kété ményré, studentét béhen imitues dhe zbatues té
njé edukimi negativ.

Ne gjithmoné e dégjonim gjyshin. Jo se té tjerét
nuk dinin qé t€ na tregonin dhe té na mésonin, por
gjyshi i tregonte bukur dhe né ményré racionale,
ményra e tij e drejtpérdrejté e té treguarit, neve na
pélgente. Kundérshtimeve té gjyshes, e cila kishte
friké se kjo ményré sjelljeje e gjyshit do té “na prishte”,
ai u pérgjigjej: — Hajde tani moj zonjé! Mblidhi bijat
dhe nuset dhe té gjitha mbesat qé duan té mbeten
kuzhiniere dhe shkoni né kuzhiné, t€ shohim se cfaré
do té hamé pér darké.

Ndérkohé qé porosiste t€ na sillnin fruta té thata,
arra, bajame, stafidhe dhe fiq té thaté, té gjitha pre;
pronave tona, qé ndérkohé qé ai fliste, té hanim digka sé
bashku me léngjet q€ pinim pasditeve. Mua mé pélqenin
jashté mase stafidhet me aromé dafine dhe haja kaq
shumé, sa qé mé ngjiteshin buzét.

— Késhtu pra! — vazhdonte gjyshi.

— Ky Sulltan gé na geveris ende dhe sot, ndérmori
nisma novatore edhe né arsim, dhe tani nxénésit népér
shkollat turke mésojné mé shumé gjéra, mé té vlefshme,
né krahasim me ato qé mésonin mé paré dhe gé ishin
shumé mé té pakta, sepse ekzistonin paragjykime. Dhe
mbajeni mend, se po vazhdoi me kété politiké, vendi
i turgve do té pérparoje. Sepse njerézve t€ thjeshté do
t'u hapen syté, do té shkollohen mé tepér fémijét e
tyre, do té béhen shkencétaré, do té béhen ministra,
do té ndértohen qytete té bukura dhe populli do té
jetojé i lumtur dhe né véllazéri me minoritetet, sepse
né fund té fundit, ne njerézit e thjeshté, nuk kemi
gjé pér té ndaré. Vetém qgeveritarét dhe funksionarét
shesin dhe blejné sipas interesave té tyre. Po ne, ¢faré
interesash si té t¢ médhenjve mund té kemi? A kemi
buké té€ bekuar dhe ujé? Themi lévduar qofté Zoti dhe
ia dalim me kaq pak...

Me té vérteté, gjyshi késhtu ia kalonte, me besim te
Zoti, por edhe me kritiké té rrepté kundrejt Tij, thua se
ishin té njé niveli dhe té barabarté, gjé qé e detyronte
gjyshen té bénte shumé heré kryqin, duke u dridhur nga
frika se mos Kirijuesi léshonte mbi ne zjarrin qé té€ na
pérvélonte...

Njé britmé pérshkoi kuvertén e anijes ku me qgindra
njeréz ishim ngjeshur njéri me tjetrin njélloj si kafshét,
qé kutérbonim nga pislléqet, nga té vjellat e té vegjélve
dhe té té rriturve, nga urina e fémijéve, por edhe e té
disa t€ moshuarve, madje edhe prej rasteve mé té rénda,
g€ e bénin até mjedis t€ léshonte njé kutérbim té réndé.

Ishte njé zé feméror i njé vajze té re, e cila né até
moment po béhej néné, dhe britmén e saj e pasuan té
qarat e forta t€ t€ porsalindurit, g€ erdhi né jeté né mes té
detit, pa pasur prané as babané, as kumbarén dhe u prit
prej duarve me kallo t€ njé mesogruaje té panjohur, g€ i
géndronte sé resé né krah dhe e ndihmonte pér té lindur.

— Njé foshnje, — belbézoi néna joné. — Edhe njé
tjetér krijesé fatkeqe erdhi né kété boté! Pérse Zoti im,
pérse t€ gjitha kéto? Pérse na jep fatkeqési té tilla?

Njé grua tjetér afér nesh, qé nuk kishte pushuar sé
qari, q¢ né momentin kur hipi né anije, fshiu syté dhe
duke u kthyer nga néna ime, i tha:

— Pérse e ngatérrojmé gjithmoné Zotin né jetét tona?
Si guxojmé qé tia ngarkojmé Atij fajet e njerézve? Pashé
para syve t€ mi t€ mé vrisnin burrin, t€ mé sakatonin nénén
time fatkeqe... Nuk e di se ku jané fémijét e mi, nése jetojné
apo nése i vrané... Por té gjitha kéto 1 béné njerézit, dhe jo
Zoti! Nuk i armatosi Zoti 1 gjithéméshirshém duart e tyre,
por i morén veté armét nga duart e komandantéve t€ tyre...

Néna joné géndronte pa folur, ndoshta sepse nuk
donte t'u kundérvihej argumenteve té asaj gruaje té

panjohur, e cila donte gé té fliste né emér té Zotit, thua
se ishte njé avokate e shenjté né Gjykatén e Krijimit.
Né até moment uné ngrita zérin, 1 ndikuar ndoshta nga
piképamjet e gjyshit tim, dhe iu pérgjigja:

— Gaboheni zonjé! Zoti i dha njeriut intelektin dhe
arsyen, dhe gjithcka qé krijoi, e béri me bindje absolute
dhe me saktési matematike! Njeriu kurré nuk do té
kishte zbuluar dinakériné dhe urrejtjen, nése Zoti nuk
do t’i kishte mbjellé né mendjen e tij farén e urrejtjes
dhe té shkatérrimit...

— O Kirisht dhe Apostuj té€ Shenjté dhe Shén Fotinia
ime, mbrojtése e Izmirit toné! — thirri me njé z€ gruaje,
qé té képuste shpirtin, dhe béri kryqgin.

M¢ véshtroi me pér¢mim, a thua se ishte Patriku,
gati pér té dhéné dénimin pér mékatin e béré, apo si
Sulltan qé do té léshonte fermanin pér té mé hequr
kokén.

— Turp té kesh! — shtoi. — Njé djalé qé ende nuk i
kané dalé mustaqget dhe thoté gjéra té tillal Vetém
njé antikrisht flet né kété ményré! Cthem edhe uné,
pérderisa t€ dégjon dhe néna jote e nuk té jep ndonjé
shpullé... Nése do té ishe djali im, do t€ kujdesesha pér
ty ashtu si duhej dhe do té té béheshin kémbét gjak nga
pérkuljet né shenjé pendese...

Dhe duke théné kéto, ktheu kokén nga ana tjetér dhe
filloi pérséri té€ qajé, njé heré pér dhembjen qé kishte
nga humbja e familjes, dhe njé heré, pa dyshim, pér mua
mékatarin...

Qante edhe foshnja pak mé tutje dhe ajo mesogrua gé po
e ndihmonte nénén e re, pérpiqej ta qetésonte. Disa gra té

tjera po pérpiqeshin g€ té lidhnin kérthizén e nénés sé re dhe
u pérfshiné nga paniku, sepse nuk po ia dilnin, dhe kérkonin
t€ gjenin ndonjé grua qé merrte vesh nga kéto gjéra.

Kuje dhe té qara me dénesa dégjoheshin gjithande;
dhe béheshin gjithnjé e mé té€ forta t€ ndihmuara nga
puhiza e lehté detare qé frynte até naté. T€ gjithé po ganin,
té gjithé psherétinin, té€ gjithé po luteshin, té gjithé po
mallkonin armikun, g€ kishte shkretuar qytetin e Izmirit'?
dhe familjet e tyre, ndérsa uné ia ngarkoja pérgjegjésiné
Zotit, qé kishte lejuar té ndodhte kjo gjémé, e cila nuk
kishte té krahasuar me ¢do gjé qé kisha pérjetuar.

Heré pas here shikoja njeréz té vetmuar qé ecnin
duke shkelur mbi ata udhétaré té stivosur mbi kuverté,
heré duke u penguar dhe heré duke u rrézuar mbi ta, né
kérkim t€ t€ aférmve t€ tyre, t€ cilét ose 1 kishin humbur
rrugés gjaté asaj ikjeje té€ nxituar, ose gjaté pérpjekjeve
pér té hipur né anije. Pyesnin, ktheheshin dhe pyesnin
pérséri, dhe zhgénjeheshin sa heré qé e bénin kété.

Néna joné kishte kycur né kraharorin saj dhembjen
toné. Vetém fémijét kishte me vete. As té émén, as t€ atin
dhe as té shogin. Dhe as ndonjé té aférm tjetér. Cfaré u
kishte ndodhur vallé? Askush nuk kishte mundési qé t’i
thoshte se ku mund té gjendeshin.

Ecnim gjaté bregut té gjithé sé bashku, me bohge
né supe, si ata bojskautét qé bénin marshime natén pér
té gené né gatishméri. Si e humbém njéri-tjetrin kaq

papritur? Si na mori turma me vete, na rrotulloi si né
njé vorbull dhe humbém njéri-tjetrin?

Kur néna e kuptoi se kishim mbetur vetém, na
mblodhi pérreth ashtu si mbledh kllogka zogjté e
vegjél, na dha urdhér qé té gjithé sa kishim mbetur
té kapeshim doré pér dore dhe ta ndignim até deri
tek anija.

— Do té presim aty, — tha gjithé déshpérim, — dhe aty
Zoti do t’'u tregojé rrugén dhe do té na gjejné...

Por asnjé nuk mbérriti. Mé kot prisnim, mé kot
luteshim, me sa dukej Zoti ishte shumé 1 zéné me puné
té tjera né gjithé até rrémujé dhe pérmbysje dhe nuk i
dégjonte lutjet tona.

Flakét shpérthenin nga ¢do rrugicé, qé né rrézé té
malit Pagos e deri né breg, dhe lartésoheshin deri te
kambanorja e Shén Fotinisé, e kishés katedrale té qytetit,
e cila kishte mbi tre shekuj qé géndronte hijeréndé duke
véshtruar qgiellin dhe me notat qé léshonin kambanat e
saj, 1 thurte himne Krijuesit. Flakét 1 jepnin giellit njé
ngjyré té kuqérremté, tymi e mbushte me mjegull, qé
e bénte natén mé té errét, dhe atmosfera kutérbonte
nga era e drunjve té€ djegur dhe e mishit té pércélluar té
njerézve.

— Mjeré ne ¢’na gjetil... — qante me dénesé néna joné.

Kérkonte rreth e gark me véshtrimin e saj, shpresonte
me zemér, digjej nga déshira qé té ritakoheshim me
té aférmit tané. Njékohésisht, njé ankth e torturonte
brenda vetes: a ishin gjallé vallé? Ifigjenia i pérkédhelte
supet dhe pérpiqej qé ta getésonte. Uné qéndroja prané
tyre gojékycur, ndérsa Manolioja lévizte poshté e lart,

duke mallkuar me z& té larté turgit me gjithé ciftet' e
tyre. Zinte be qé kur té rritej, do t€ merrte edhe ai giften
e gjyshit dhe do t’i vriste té gjithé!

Mé kot po prisnim. Nuk po dukeshin. Mbérrinin té
njohur, 1 pyesnim dhe ata nuk dinin gjé qé té na thoshin.
Vetém na késhillonin qé té largoheshim.

—Nése shpétoni ju, do t'i gjeni mé voné! —na thoshin.
Po si té ikim dhe t’1 linim pas? Ku té€ shkonim, nése nuk
e dinim qé njerézit tané té dashur jetonin, nése vuanin,
nése kishin nevojé pér ndihmén toné?

Derisa njé prej kryepleqve, qé edhe ai po vraponte
pér té shpétuar sé bashku me gjysmén e familjes sé tij,
1 tha nénés qé t€ mendonte pér ne, fémijét e saj, sepse
pas pak nuk do té kishte mé as anije, pasi Sterjadhi
tinézar 1 débonte anijet e huaja, amerikanét hidhnin
né det ata qé tentonin té hipnin pér té shpétuar
dhe hordhité e reparteve té c¢rregullta masakronin
gjithkénd, rrémbenin fémijé, vrisnin kédo qé u dilte
para dhe i afrohej Ke-sé.

Pasi u mendua edhe njé heré, néna joné shtréngoi
zemrén e béri gur dhe mori njé vendim.

— Shkojmé, fémijét e mil — na tha. — Zoti qé éshté
1 madh, le t€ béjé mrekulliné e Tij, té paktén té jené
gjallé tanét dhe té€ mos u keté gélluar fati i keq. Shkojmé,
dhe nése fati yné éshté i zi, ashtu si gielli i Izmirit, le t’i
lutemi Shén Mérisé qé té na méshirojé.

U nis duke belbézuar népér dhémbé psalmin
“Gjeneralit luftétar i takon fitorja...” dhe heré duke

i Pushké ose armé gjahu me dy tyta.



NE FLAKET E IZMIRIT 57

véshtruar pérpara, heré duke e kthyer kokén mbrapa
deri né momentin e fundit, me shpresé se do té
vinin njerézit tané té€ dashur, u futém né anije duke
shkelur mbi njeréz dhe duke u shkelur prej tyre, me
lot né sy pér até c¢rrénjosje prej vatrave tona, pér
humbjet, pér jetén toné qé vinte duke u shuar sa mé
shumé qé lartésoheshin flakét né qytetin ku kishim
lindur...

Na shtynin, na shkelnin, madje edhe na shanin, teksa
ne gjithé ankth, pérpigeshim qé té€ gjenim njé péllémbé
vend pér t'uulur né kuvertén e anijes. Késhtu, té€ ngjeshur
pas njéri-tjetrit, géndronim me kémbét dhe zemrén té
mpiré, me véshtrimin te flakét qé transformonin né hi
até qytet t& mrekullueshém dhe qé humbitnin né thellési
té atij horizonti sterré té zi, duke ia 1éné vendin drités sé
yjeve té shndritshém qé pulsonin mbi kokat tona né até
qiell té pafund.

— Shih Arushén e Madhe! — tha Manolioja duke mé
goditur me bérryl. — Thoné qé nése e ndjek até, mund
té arrish aty ku déshiron, té orientohesh dhe té gjesh
destinacionin ténd. Apo nuk éshté késhtu?

— Po, — 1u pérgjigja thaté uné.

— Ja, nése babai me gjyshin dhe gjyshen, do té marrin
si orientim Arushén, mund t€ na gjejné mé lehté...

Secili prej nesh ngrohte dhe ushqente shpresén
qé té takoheshim me njerézit tané, t'u hidhemi né
krahé, t¢ mblidhemi kruspull né prehrin e tyre, té
mblidhemi bashké si né té kaluarén, si atéheré qé
mbéshteteshim tek ata dhe merrnim guxim pér té
ecur pérpara né jeté.

Shtépia, ajo shtépi ku linda uné, mé dukej gjigante.
Toka qé e rrethonte dhe qé na pérkiste neve ishte njé
hapésiré shumé e madhe, e mbushur me pemé frutore,
né mes t€ tyre njé perimore e pasur né varietete dhe rreth
saj njé kopsht i mrekullueshém me lule fantastike pér té
cilat kujdeseshin me dashuri té€ veganté gjyshja, mamaja
ime, hallé Rinioja si dhe ndihmonin dy Ifigjenité, motra
ime dhe kushérira joné.

Aty u lindén té gjithé fémijét e brezit toné, por edhe
gjyshi me véllezérit e tij. Nga ajo toké, qé na rrethonte,
vilnim frutat e peméve, té€ cilat i hanim, por me to graté
pérgatisnin edhe gliko, komposto e marmelaté. Nga
perimorija plotésonim nevojat tona té pérditshme pér
zarzavate me t€ cilat graté gatuanin ato gjellé kaq té
shijshme né kuzhinén toné.

Né kopsht, aty ku toka ishte e papunuar, luanim,
vraponim dhe pasi lodheshim dhe djersiteshim,
¢lodheshim népér stola ose dhe né karriget e verandés.
Aty motra joné na geraste me llokume dhe limonadé
prej limonéve, qé sapo ishin shtrydhur, ndérsa ne
diskutonim pér njémijé e njé probleme fémijérore qé
na preokuponin, dhe té cilat ishin kaq té paréndésishme
pér té rriturit, por kaq té€ réndésishme pér ne.

Nuk kishte fémijé té tjeré qé t€ luanim me ta, sepse
né até ishull kaq t€ voggél, familjet q€ jetonin aty ishin té
pakta né numér. Mé shumé shoqéroheshim me fémijét e
tjeré té familjes, e cila vazhdimisht po shtohej sé bashku

me shtépité e reja g€ po ndértoheshin brenda mjedisit
té atij oborri té stérmadh pas ¢do martese qé béhej né
familjen toné.

—T¢€ jemi té forté, — uronte gjyshi, — dhe té shtohemi
si réra e tokés, sepse familjet e médha, kur ka dashuri
mes tyre, jané edhe té€ bekuara prej Zotit. Pér mé tepér,
jané té fuqishme dhe e pérballojné sé bashku ¢do
gézim, por edhe ¢do véshtirési té jetés. Mbajini mend
kéto fjalé, dhe kur té rriteni, do ta kuptoni edhe ju sesa
té drejté kisha...

Késhtu, ndérkohé qé familja zgjerohej, shtohej
meraku i pérkujdesjes, por ndiheshim me té vérteté té
forté, té lidhur me vargonj dashurie, té gatshém pér té
pérballuar ¢do véshtirési dhe ¢do rrezik qé do té mund
té na kércénonte.

Kjo ishte familja joné, késhtu ecte pérpara, késhtu
jetonte dhe krijonte. Q& né periudhén kur mbérritén né
vilajetin e Izmirit dhe deri mé sot, nuk pati hatérmbetje
mes tyre, nuk folén keq pér njéri-tjetrin, nuk u shképutén
pér asnjé moment nga njéri-tjetri dhe gjithmoné té
bashkuar pérballuan gjithé té kéqijat, dhe gjithmoné té
bashkuar si njé grusht i vetém débonin dhimbjen larg
dhe mbushnin familjen me gézim dhe lumturi.

— Q¢ atéheré kur u larguam nga Handaka! Merre
me mend... — thoshte gjyshi. — Dhe jemi shumé anétaré
nga familja, qé sipas rrethanave kétu, né kété vend té
bekuar...

Kushériri yné, Harallambi, pyeste gjyshin se pérse e
quante kété toké turke “vend té bekuar”, dhe ai, pasi na
véshtronte me radhé té gjithéve ne qé rrinim pérreth tij,

pérgjigjej: — Sepse para sé gjithash, ky vend, éshté toké
e lashté greke, me gjithé kéto pasuri qé 1 dha Zoti dhe
nga té cilat njerézit gjithmoné sigurojné jetesén e tyre.
Sé dyti, sepse kétu gjetém njé strehé pasi u detyruam té
braktisnim Iraklion, nga ku na débuan turqit, por edhe
kétu, turq ishin ata qé na ndihmuan dhe qé treguan
dashuri ndaj nesh. Dhe sé fundi, sepse megjithése ky
vend nuk na takon mé neve grekéve, pushtuesit e tij,
pas shumé vitesh dhe vuajtjesh, na japin mundésiné qé
té jetojmé edhe ne si njeréz, mé té shumtén e heréve
si té barabarté né mes té barabartéve, duke na dhéné
shanse qé té punojmé pér vete, té blejmé toké dhe té
pasurohemi nga tokat qé kultivojmé dhe shfrytézojmé.
E ¢faré nuk prodhon ky vend: ullinj, fruta, prodhime
toke, fruta deti dhe peshq... Madje edhe ar, ku edhe né
ditét tona ka bashkéqytetaré qé kérkojné né brigjet dhe
né derdhjen e lumit Paktollo...

Punishtja e ullinjve té gjyshit ndodhej prané lumit
Ermo, pak mé larg Vurllés. Fillimisht ishte njé punishte
e thjeshté dhe tani njé fabriké e madhe, né té cilén
punonin shumé njeréz dhe nxirrnin bukén e gojés; disa
gjaté mbledhjes sé ullinjve me shkopinj té gjaté, disa té
tjeré te mulliri, qé shtypte ullinjté, té tjeré né prodhimin
e vajit, specialisté pér aciditetin, kishte nga ata qé
mbushnin vozat, shishet apo bidonét, kishte nga ata
g€ punonin népér zyra, ishin ata q¢ merrnin kampione
pér analiza, ishin shitésit dhe shumé té tjeré... Por edhe
prodhimet e tjera qé kishim, shtoheshin; prodhonim
rrush dhe stafidhe, musht dhe veré té zgjedhur,
prodhonim dhe miell né sasi t€ bollshme pér pérdorim

vetjak, dhe té gjitha kéto prodhime 1 shisnim né tregun e
brendshém, por edhe eksportonim né té gjithé pellgun
e Mesdheut.

Ndoshta gyteti i Qidhonéve, ose i Ajvalisé, gézonte
liri té ploté falé lejes qé 1 kishte dhéné veté Sulltani, por
edhe Izmiri gjaté viteve t€ fundit jetonte né liri té ploté.
Tregtia po lulézonte, dhe kété tregti e kontrollonin
kryesisht grekét dhe pak hebrenj. Por edhe shumica e
popullsisé ishte greke, turqit ishin mé té pakté né numér.
Nga ana tjetér, njeréz paqésoré preferonin té punonin
pa pasur pérgjegjési, dhe shkonin pér té€ punuar tek té
krishterét.

Por né Izmir po lulézonte edhe kultura, ku
funksiononin shumé institucione, shkolla, akademi,
klube, teatro, kinema, ansamble vallézimi dhe té tjera té
ngjashme, qarkullonin gazeta té médha, ndérsa shumé
francezé, anglezé dhe amerikané, duke jetuar né qytet,
sollén me vete kulturén europiane dhe amerikane e cila
u ndérthur me kulturén e Izmirit q€ rrezatonte dije dhe
jeté té gjallé kulturore.

Babai yné, 1 cili kishte studiuvar historiné e botés,
na fliste shpesh pér historiné e qytetit, i cili me sa
dukej ishte ndértuar né vitet 3000 para Krishtit dhe
vazhdonte té ekzistonte, me gjithé luftérat, pushtimet
dhe shkatérrimet e shumta. Kur gjyshi pushonte sé
treguari pér Kretén dhe vendosjen e familjes né vendin
ku jetonin tani, babai na fliste pér Izmirin dhe historiné
e tij.

— Straboni, — na thoshte, — na informon se né lashtési
ekzistonin dy gytete me emrin Izmir.

— Dy? — e ndérpriste Manolioja.

— Si ka mundési? Ishin vendosur njéra mbi tjetrén?
Po a éshté e mundur njé gjé e tillé?

Babai e véshtronte duke buzéqeshur dhe i pérgjigjej:

— Po, pikérisht késhtu, njéra mbi tjetrén... Dhe do
t'ua shpjegoj sesi. Izmiri i paré u shkatérrua dhe mbi
rrénojat e tij, Aleksandri i Madh dhe epigonét ndértuan
Izmirin e ri, kété qytet né té cilin jetojmé edhe ne sot.
Sigurisht qé pjesa mé e madhe e monumenteve jané
shkatérruar, por toka éshté po ajo.

Qyteti i bukur i Izmirit pér syté e mi, shtrihej nga
shpatet e malit Sipillo dhe té malit Pago, ku ndodhet
edhe fusha pjellore e Menemenés, dhe deri né Punda, qé
né turgisht 1 thoné Al Saxhak, dhe arrin deri né Konaki
dhe né Ke, vend i njohuri né té gjithé botén.

Do té mund té thoshim se qyteti ndahej né rajone,
ku né veri dhe né drejtim té Pagos, shtrihej lagjja turke,
ndérsa né jug, deri aty ku fillonte Kordheloja, banonin
grekét, armenét, hebrenjté dhe té huajt. Sigurisht qé né
té dyja lagjet apo méhallét, né lagjen e Sipérme dhe né
lagjen e Poshtme apo né qytetin e Poshtém, popullsia
nuk ishte plotésisht homogjene, ashtu sikurse edhe
né Lagjen e Frankéve qé nuk jetonin vetém té huaj.
Késhtu, paksa té pérzier, jetonin kétu njeréz té racave té
ndryshme dhe té gjithé e donin njéri-tjetrin.

Méngjeseve, anija e vogél na nxirrte te moli, qé
ishte vend i preferuar pér té gjithé banorét e Izmirit,
dhe uné sé bashku me véllezérit dhe kushérinjté e mi
merrnim rrugén pér né shkollat tona, derisa u pranova
né Shkollén Evangjelike dhe nuk kisha arsye ta kisha zili

motrén time, Ifigjeniné, e cila pak kohé para meje, kishte
hyré dhe studionte né Shkollén Qendrore Femérore.

Ishte i bukur qyteti i Izmirit, té cilin t€ huajt e quanin
“Parisi i Vogél”, dhe njé déshiré e fshehté flakéronte
né shpirtin tim, doja q€ njé dité té€ njihja edhe Parisin
e madh, até t€ Europés, té béja krahasimin se cili pre;
qyteteve ishte mé i bukuri, megjithése isha i sigurt se
dashuria pér gytetin ku uné u linda, do t1 jepte atij
¢mimin e paré.

Mundet qgé dikush tjetér té mos e keté dashuruar kaq
shumé njé qytet aq sa e dashurova uné Izmirin, mund té
mos keté qaré sa qava uné pér té gjaté gjithé jetés sime,
me syté e shpirtit dhe 1 gjunjézuar para ikonés sé Shén
Fotinisé, té kishés sé vjetér katedrale me kambanoren e
saj tepér té larté, e cila pér njé cast t€ vetém u pushtua
nga flakét dhe u shemb si njé letér e djegur.

Izmiri, kurora e Anatolis€ ose Anadollit, nuk kishte
vuajtur pak! U rrézua, u ngrit, u rrézua pérséri dhe prapé
u ngrit gjaté shekujve qé kaluan. E shkatérruan luftéra
dhe térmete, ¢ ndértuan dhe e rindértuan mbretér,
perandoré dhe sulltané. Dhe Izmiri géndroi né kémbé,
sepse né thellési té tokés sé tij, prehej shpirti i té gjithé
njerézimit, duke filluar nga Homeri, pér té cilin banorét
e Izmirit besonin se ishte bir i qytetit té tyre.

NEé syté e mi prej fémije, népérmijet té cilave e sjell
népér mend, Izmiri ngjante me njé grua fisnike, me
trenin e saj t€ vogél qé e térhignin kuaj, me hekurudhén,
me shuméllojshmériné e racave qé banonin né lagjet
e tij, me ato ndértesa madhéshtore dhe hijerénda te
bregu, me lagjen aristokrate dhe sheshin e saj Kalithea,

té njohur edhe me emrin “Bella Vista”, dhe rrugén
paralele me té, qé njihej me emrin “Paraleli”’, ku
kishin vilat e tyre njerézit e pasur té qytetit. Mé vinin
ndérmend gjashtémbédhjeté kishat e tij ortodokse,
rruga tregtare e Frankéve, bezestenét e tij, kubeté me
dyqane turke dhe hamamét, ndértesat impozante té
shkollave dhe té klubeve, késhtjella e Kadife-Kalesé, e
ndértuar né shekullin IV para Krishtit nga Lisimahu,
Kryepeshkopata...

Im até, ende shumé i i né moshé, i martuar né
té njézetat dhe qé tani po u afrohej té€ dyzetave, me
pérgjegjésité e fabrikés mbi supe, dora e djathté e
gjyshit né bashképunim me dy véllezérit e tij té tjeré,
gjaté fundjavave e kishte béré zakon té na merrte dhe
té na shétiste me karrocé, té vizitonim vendet pérreth
dhe té hanim népér tavernat afér bregut peshk shumé
té freskét té sjellé nga Papa-Skalla, pastaj na ¢onte
népér pastigerité e rrugés, pér ndonjé émbélsiré dhe
e mbyllnim shétitjen duke shkuar né kinema, ose né
teatér, kur géllonte té vinte ndonjé trupé teatrore nga
Athina.

Ditét e festave, té cilat gjithnjé i festonim ashtu
si¢ duhej, domethéné me familjen, kishte raste qé
organizoheshin vallézime népér klube té ndryshme té
qytetit, dhe prindérit na merrnin me vete edhe ne fémijét
mé té rritur né moshé. Dégjonim orkestrat qé luanin
valse vjeneze, imitonim lévizjet e atyre qé vallézonin,
1 pérséritnim kéto 1évizje kur ktheheshim né dhomat

' Rrugé e mbuluar me dygane né anét e saj.



NE FLAKET E IZMIRIT 65

tona, né ményré qé t€ ishim té pérgatitur kur té dilnim
dhe té merrnim pjesé né jetén shogérore té gytetit.

Duke gené se tanét i ftonin kudo, ngaqé kishin njé
pozité té privilegjuar né shoqériné e larté, edhe né
shtépiné toné organizoheshin shpesh mbrémje dhe
ne vallézonim nén shoqériné e gramafonit, i cili né
até periudhé ishte dicka e re dhe e shtrenjté, dhe né
vazhdim, me miqté dhe shokét e klasés u binim veglave
t¢ ndryshme muzikore qé mésonim né shkollén e
muzikés dhe kéndonim té gjithé sé bashku.

Gjyshi dhe té bijté po grindeshin pér dy kéngétaré
qé ishin atéheré né modé, pér Panajot Tundén dhe
pér Thodhor Mavrojenin, té cilin té gjithé e thérrisnin
“Thodhoraqi”’sepse ishte béré shumé popullor me
kéngét e tij. Kéta dhe mjaft té tjeré i regjistronin
kéngét e tyre né Ameriké dhe ishte e véshtiré t'i blije
sepse kushtonin. Ishin edhe kéngétarét qé u thoshin
estudianté, té cilét interpretonin kéngé popullore dhe
kéngé rebete, té cilat 1 kéndonin té gjithé né qgytet dhe
g€ u pélgenin edhe té huajve.

Graté preferonin dicka mé té lehté dhe shpesh u
kérkonin burrave té tyre qé t'i ¢onin né opereta dhe
shfagje muzikore, ndérsa ne fémijét, sa mé té vegjél qé
té ishim, aq mé shumé na pélqenin bandat muzikore,
té cilat, né dité festash dilnin buzé detit pér té défruer
qytetarét me muzikén e tyre.

Gjithmoné e sillja népér mend pazarin e madh té
Izmirit.

—Fshté méimadh edhe se i Stambollit! — kémbéngulte
gjyshja. — Dhe aty gjen ¢faré t€ duash.

Vértet, aty mund té gjeje gjithcka. T€ gjitha prodhimet
vendase ofroheshin pér shitje sé bashku me ato té
importuara, sepse gjéra t€ bukura vinin nga ¢do vend,
grave tona u pélgente qé té blinin sixhade persiane, ené
porcelani angleze dhe ené kristali nga Bohemia. Dhe
nuk e bénin pér té shitur mend, por se u pélgenin gjérat
e bukura, dhe pérderisa i kishin mundésité ekonomike,
nuk e llogarisnin sesa shpenzonin...

Ky treg ose pazar ishte né lagjen Qemeralti dhe babai
na thoshte se fillimet e tij datonin qé né shekullin XVI,
s¢ bashku me xhaminé Hisar, dhe menjéheré pas késaj
mori pamjen e njé tregu t€ madh me ¢do lloj produktesh.
Né kété treg shiteshin edhe prodhimet tona, ullinj, vaj,
por edhe sapun vaji qé prodhonte fabrika joné qé prej
pesémbédhjeté vjetésh, si dhe stafidhe dhe produkte té
tjera nga tokat tona.

Né Izmir ishte krijuar dhe funksiononte edhe njé
trupé Bojskautésh. Prindérit na ¢uan mua dhe kushérinjté
e mi aty qé né moshé t€ vogél, u familjarizuam dhe na
pélgente, se mésonim shumé gjéra dhe pérgatiteshim
pér jetén, pér t'u béré qytetaré t€ devotshém. Kjo 1évizje,
e cila u themelua mé 1907 né Angli, kishte si géllim té
kultivonte né karakterin e té rinjve detyrat e tyre kundrejt
Zotit, detyrimet kundrejt té tjeréve dhe detyrimet kundrejt
vetes sé tyre. Kéto ide u pélqyen nga prindérit tané dhe
na regjistruan aty, ku gjithashtu edhe neve na pélqente.



NE FLAKET E IZMIRIT 67

Takoheshim né klub ¢do dité té diel pasi mbaronte
mesha né kishé, ku uné dhe djemté e tjeré té familjes
shérbenim si dhjakoné né kishat e Shén Fotinisé apo té
Shén Harallambit, né lagjen greke.

Aty flisnim pér shumé gjéra dhe bénim ushtrime,
mésonim sesi té bénim nyje, té bénim rikonjicion terreni
dhe té zbulonim gjéra apo dhe vende té fshehta, flisnim
pér baraziné mes njerézve dhe ushqenim dashuriné
véllazérore pér njerézit e tjeré. QéEllimi yné ishte “té
dilnim gjithmoné té parét”, gjé qé ua kishte 1éné si
amanet vetém bojskautéve greké, lideri politik grek,
Eleftherios Venizellos, pér té cilin né ato vite besonim
se do té shpétonte Greqiné dhe do ta clironte Aziné e
Voggél.

— Ai éshté udhéheqés! — shpérthente gjithé
entuziazém, xhaxhai, Anargjiri.

Cdo javé merrte né doré gazetat, Amalthia dhe
Armonia, 1 qémtonte t€ gjitha dhe 1 mésonte lajmet
pérmendésh, fjalé pér fjalé. Dhe mburrej kur ato
shkruanin pér veprimtariné e Venizellosit, té cilin e
konsideronte burré shteti, patriot té flakté dhe besnik,
dhe né pérgjithési, njé politikan me autoritet té cilin sé
bashku me Antantén e respektonte e gjithé Europa.

— Mashtrues éshté, dhe mbajeni mend kété fjalé! —
shpérthente gjyshi nga ana e tij.

— Pérse e thua kété, baba? — pyeste xhaxha Anargjiri.

— Sepse, — zemérohej gjyshi, — mé duket se digcka
djallézore po na fsheh ky njeri. Shikoni bre, sesiizbaton
té gjitha ato q€ i thoné Aleatét, me gjithé faktin se shumé
heré jemi djegur prej tyre! Véreni gjithashtu sesi grindet

me mbretérit dhe ushtarakét dhe qé né fund bén vetém
até g€ ka né koké. Mua mé duket se kéto mashtrime té
tij, do t€ na fusin né belara...

Ishin té ngatérruara shumé gjérat né até periudhé.
Aleatét bénin pazare, jepnin urdhra, dhe kur u duhe;j
prisnin edhe koka. Grindeshin edhe midis tyre, bénin
vazhdimisht stérvitje mbi harté pér té copétuar kombet
e vogla, mbronin ata q¢ mé paré i luftonin dhe ditén
tjetér i luftonin pérséri. Né fushén e lojés sé negociatave,
shpérbénin shtete té téra dhe me mjeshtéri fshihnin
gjurmét e pjesémartjes sé€ tyre né ¢do kasaphané qgé veté
e kishin gatuar.

Gjyshi kishte piképamje té rrénjosura dhe nuk 1
ndryshonte lehté, me gjithé ndryshimet dhe luhatjet
e politikés ndérkombétare, e cila té tjera thoshte tani,
dhe té tjera bénte né vazhdim. Politika ndérkohé kishte
filluar té luante rol té réndésishém né radhét e familjes
soné, teksa preludi i luftés kishte filluar t€ mbushte
atmosferén dhe té krijonte dyshime, por edhe friké tek
ata mé t€ ndjeshmit. Njé prej atyre, ishte edhe babai i
baballaréve tané, dhe ne qé e donim dhe e konsideronim
si njé njeri t€ ditur, pyesnim veten nése me té vérteté
bénte parashikime té sakta dhe e diskutonim gjerésisht
njé version té tillé, sepse né moshén toné vetém me té
dégjuar 1 kishim luftérat, pushtimet dhe skllavériné.

— Mos i tremb fémijét! — i lutej gjyshja té shoqit.
— Dhe né rast se ju té rriturit déshironi té flisni pér
kéto gjéra, mos bisedoni né prani té tyre, por shkoni
né dhomat e tjera dhe mundohuni ti zgjidhni aty
problemet e botés.

Ne geshnim teksa shihnim gjyshen toné té zeméruar,
sepse kujtonim se gjérat ishin té thjeshta, se ato qé
diskutonin té rriturit ishin vetém hamendésime dhe se
luftérat dhe pasojat e tyre nuk do té na preknin kurré
ne, qé ia kalonim aq bukur né atdheun toné.

Por nuk merrnim parasysh faktin se Qemal Ataturku
kishte hequr nga froni Sulltanin dhe kishte ngritur njé
regjim tjetér, sipas té cilit, populli turk duhej té ishte zot
1 tokave té Azisé sé Vogél dhe se ¢do person i njé feje
tjetér dhe ¢do person qé nuk ishte turk, duhej ose té
débohej, ose té vritej nése kundérshtonte qé té largohej!

— Dokrral — ia bénte njé mik 1 babait, kur erdhi njé
pasdite pér vizité€ s¢ bashku me té shogen dhe fémijét.

Pa dashje dégjuam diskutimin e tyre nga dhoma
ngjitur, dhe aty u thané gjéra qé do té kishte qené mé
miré sikur t€ mos 1 kishim dégjuar. Ai nuk besonte se
gjendja do té arrinte aty ku nuk mbante mé.

— Do ta shikoni, njé furtuné e vogél éshté dhe do
té kalojé, — besonte ai. — Qemali vendosi zgjerimin e
regjimit t€ Xhonturqve dhe i duhet qé ta mbrojé derisa
té konsolidohet. Nga ana tjetér, turqit nuk kané pér
té béré asnjé rezistencé. Gjithmoné binden si kopeja
bariut. Pasi té gjithé ta pranojné regjimin e ri, gjérat do
té€ getésohen pérséri. Pér mé tepér, Aleatét déshirojné té
zhbéjné plotfuqishmériné e Turqisé, dhe kjo dihet nga
té gjithé.

— Nuk gjykon drejt, — i pérgjigjej gjyshi. — Aleatét
shohin gjithnjé interesin e tyre. Anglezét, francezét,
italianét, madje edhe amerikanét, ia kané véné syrin
naftés s¢ Mosulit. Kércénojné turqit, né ményré qé té

fitojné sa mé shumé prej tyre, dhe ke pér té paré qé ata
né fund do té bien né gracké. Dhe ne do té gjendemi
té papérgatitur, sepse u besojmé fjaléve té médha dhe
Antantés, si dhe Venizellosit toné, 1 cili t€ vetmen gjé
qé mundet dhe di té béjé, éshté t'u pérulet Fugive té
Médha dhe t'u japé atyre toké edhe ujé.

Mosmarréveshje, kontradikta, reagime, dhe mé
e réndésishmja, shumé prej qytetaréve té Izmirit, té
cilét i ndignin zhvillimet dhe e kuptonin né thellési
domethénien e tyre, shqetésoheshin sepse dukej qarté
qé Europa déshironte me ¢do ményré té garantonte
interesat e saj n€ Lindjen e Afért.

— Arsyeja kryesore éshté nafta, — binte dakord me
gjyshin im até. Por edhe xhaxha Efstathi i pérkrahte
kéto mendime.

— Qemal Ataturku ka plane dhe shumé shpejt do té
fillojé me zbatimin e tyre, — besonte xhaxha Anargjiri.
— Nuk e béri revolucionin qé té vazhdojé politikat e
Sulltanéve. E ka deklaruar ndérkohé, se do ti spastrojé
territoret nga té€ “pabesét” dhe paralelisht me reformat
qé do té ndérmarré pér t€ europianizuar Turqing, do té
luftojé dhe do té zhduké ¢do té huaj pér kombin e tij.

Gjyshi nuk e shikonte me sy armiqésor udhéheqésin
e turqve, por kishte friké se né rast se piképamijet e tij
mbizotéronin dhe ktheheshin né vepra, atéheré grekét
do té gjendeshin pérballé problemeve mjaft t&¢ médha,
dhe dicka té tillé nuk donte as ta mendonte.

— Populli e do, — thoshte, — prandaj i dha edhe
emrin shtesé “Ataturk”, qé do té thoté “baba i turqve”,
sepse ishte ai g€ u pérpoq té ribashkojé perandoriné e



